
განმარტებები და შემოკლებანი
სტარტაპისტარტაპი − კომპანია, რომელიც ბიზნესის განვითარების საწყის ეტაპზე იმყოფება. სტარტაპი 
იქმნება ერთი ან რამდენიმე მეწარმის მიერ იმ სერვისის ან პროდუქტის განსავითარებლად, 
რომელზეც მათი მოსაზრებით ბაზარზე არსებობს ან იარსებებს მოთხოვნა.

სააგენტოსააგენტო − საქართველოს ეკონომიკისა და მდგრადი განვითარების სამინისტროს სისტემაში 
შემავალი საჯარო სამართლის იურიდიული პირი (სსიპ) – საქართველოს ინოვაციების და 
ტექნოლოგიების სააგენტო.

ვენჩურული კაპიტალი ვენჩურული კაპიტალი − კერძო კაპიტალი, რომელიც უზრუნველყოფს ისეთი სტარტაპ 
კომპანიების და მცირე ბიზნესების დაფინანსებას, რომელთაც მოსალოდნელია ჰქონდეთ 
გრძელვადიანი ზრდის პოტენციალი.

ინოვაციაინოვაცია − ეკონომიკური, სამეცნიერო ან სოციალური ღირებულების მქონე, გამოყენებადი, 
ახალი ან მნიშვნელოვნად გაუმჯობესებული პროდუქტი, პროცესი ან მომსახურება, რომელიც 
შესაძლებელია იყოს სხვადასხვა.

ინოვაციური პროდუქტი ინოვაციური პროდუქტი − ახალი ან მნიშვნელოვნად გაუმჯობესებული პროდუქტი, რომელიც 
არ გულისხმობს სხვა პირის მიერ შემუშავებული ან წარმოებული ინოვაციური პროდუქტის 
მხოლოდ ესთეტიკურ ცვლილებას.

ინოვაციური პროცესიინოვაციური პროცესი − წარმოების, ან მომსახურების ახალი, ან მნიშვნელოვნად 
გაუმჯობესებული მეთოდის გამოყენება, რომელიც პირისთვის არის სიახლე ან გაუმჯობესება, 
იმის მიუხედავად, ეს პროცესი სხვა პირის მიერაა შექმნილი თუ არა.

პროგრამაპროგრამა − დამწყები საწარმოების (სტარტაპების)  ხელშეწყობის პროგრამა.

დამწყები საწარმო (სტარტაპი)დამწყები საწარმო (სტარტაპი) − მეწარმე სუბიექტი, რომელიც რეგისტრირებულია 
საქართველოში საქართველოს მოქალაქის/მოქალაქეთა ჯგუფის მიერ და პროგრამაში 
განაცხადის წარდგენის თარიღამდე მისი შექმნიდან არ გასულა 6 თვე.1

დამწყები (სტარტაპ) კომპანიადამწყები (სტარტაპ) კომპანია – „მეწარმეთა შესახებ“ საქართველოს კანონის შესაბამისად 
შექმნილი სამეწარმეო (კომერციული) იურიდიული პირი, რომლის საქართველოს 
კანონმდებლობით გათვალისწინებული წესით რეგისტრაციიდან არ გასულა ორ წელზე მეტი 
და რომელიც ახორციელებს ინოვაციურ საქმიანობას.2

პროგრამის ბენეფიციარიპროგრამის ბენეფიციარი − დამწყები საწარმო (სტარტაპი), რომელმაც მიიღო პროგრამით 
განსაზღვრული ხელშეწყობა, ამ პროგრამით დადგენილი პირობების შესაბამისად.

საინვესტიციო ხელშეკრულება საინვესტიციო ხელშეკრულება – ხელშეკრულება, რომელიც იდება შპს „სტარტაპ საქართველოს“ 
და სსიპ − საქართველოს ინოვაციების და ტექნოლოგიების სააგენტოსა და გამარჯვებულ 
დამწყებ (სტარტაპ) კომპანიას შორის.

1 „დამწყები საწარმოების (სტარტაპების) ხელშეწყობის პროგრამის დამტკიცების შესახებ“ საქართველოს მთავრობის 
2016 წლის 11 მაისის N206 დადგენილებით განსაზღვრული განმარტება.
2 „დამწყები საწარმოების (სტარტაპების) ხელშეწყობის პროგრამის ფარგლებში „სსიპ - საქართველოს ინოვაციების 
და ტექნოლოგიების სააგენტოს მიერ პროექტების დაფინანსების წესის დამტკიცების შესახებ“ საქართველოს 
ეკონომიკისა და მდგრადი განვითარების მინისტრის 2016 წლის 29 ივნისის N1-1/355 ბრძანებით განსაზღვრული 
განმარტება.

შემაჯამებელი მიმოხილვა და რეკომენდაციები
სტარტაპების განვითარება შესაძლოა მივიჩნიოთ ქვეყნის ეკონომიკის ზრდის ერთ-ერთ 
ფაქტორად, რომელიც დაკავშირებულია ახალი ბაზრების, სავაჭრო გზების, სამუშაო 
ადგილების შექმნასთან და ბიზნესის უკეთესად მართვის შესაძლებლობის გაზრდასთან. 
სტარტაპები ამავდროულად წარმოადგენენ ინოვაციების და ტექნოლოგიების განვითარების 
მთავარ მამოძრავებელ ძალას, რაც კიდევ უფრო ზრდის ქვეყნის დონეზე სტარტაპებისთვის 
მოტივაციის გაზრდის აუცილებლობას და მათთვის ჯანსაღი სტარტაპ გარემოს შექმნისთვის 
სათანადო შესაძლებლობების მიცემას.

სტარტაპ ბიზნესი ითვლება მაღალი რისკის მატარებელ მიმართულებად, თუმცა წარმატებული 
პროექტების შემთხვევაში, პროექტიდან მიღებული სარგებელი გაცილებით აღემატება მასზე 
გაწეულ დანახარჯებს. 

შპს „სტარტაპ საქართველომ“ და სსიპ − საქართველოს ინოვაციების და ტექნოლოგიების 
სააგენტომ პროგრამით გათვალისწინებული მიზნების შესასრულებლად განახორციელეს 
არაერთი აქტივობა, თუმცა რიგი საკითხები კვლავ აქტუალურია და საჭიროებს სათანადო 
ღონისძიებების გატარებას.

აუდიტის შედეგად გამოვლინდა შემდეგი გარემოებები:

პროგრამის მიზნობრივი მაჩვენებლების ნაკლოვანებები

პროგრამა „სტარტაპ საქართველოს“ ფარგლებში, მთავრობის დადგენილებით3 
გათვალისწინებულია პროგრამის მიზნები და ბიუჯეტი, თუმცა არ არის გაწერილი, რა პერიოდში 
უნდა მოხდეს აღნიშნული თანხების ათვისება, ხოლო პროგრამის მიზნები ზოგადია და არ 
მოიცავს კონკრეტული სამიზნე მაჩვენებლების განმარტებას.

მიუხედავად იმისა, რომ სტარტაპების დაფინანსება, თავისი შინაარსით მრავალი 
განუსაზღვრელობის არსებობის პირობებში, მოიაზრება მაღალი რისკების მატარებელ 
სფეროდ, მნიშვნელოვანია, რომ პროგრამა დროის შესაბამის პერიოდში ითვალისწინებდეს 
ბიუჯეტის განაწილებას და მისაღწევი შედეგების უფრო კონკრეტულ და გაზომვად 
მაჩვენებლებში ასახვის შესაძლებლობას, რაც ხელს შეუწყობს პროგრამის მიმდინარეობის 
შეფასებას და დასახული მიზნების ეფექტიან მიღწევას.

პროექტის ფარგლებში დაფინანსდა არაერთი წარმატებული თუ წარუმატებელი პროექტი, 
თუმცა შპს „სტარტაპ საქართველოს“ და სსიპ − ინოვაციების და ტექნოლოგიების სააგენტოს 
არ შეუფასებიათ, აღნიშნული შედეგები რამდენად უზრუნველყოფდა დასახული მიზნებისა 
და ამოცანების მიღწევას, ვინაიდან დადგენილებით არ იყო განსაზღვრული პროგრამით 
მისაღწევი მიზნებისა და შედეგებისთვის გასათვალისწინებელი გაზომვადი ინდიკატორები.

3 საქართველოს მთავრობის 2016 წლის 11 მაისის N206 დადგენილება „დამწყები საწარმოების (სტარტაპების) 
ხელშეწყობის პროგრამის დამტკიცების შესახებ“. 

შპს „სტარტაპ საქართველო“
სსიპ − საქართველოს ინოვაციების და ტექნოლოგიების სააგენტო
სტარტაპ გარემოს მართვასთან დაკავშირებული ხარვეზები

ჯანსაღი და კონკურენტული სტარტაპ გარემოს შექმნის უზრუნველსაყოფად, ინვესტიციების 
მოსაზიდად და ქვეყნის პოტენციალის გაუმჯობესების ხელშეწყობის მიზნით, მნიშვნელოვანია 
არსებობდეს სტარტაპებთან დაკავშირებული სისტემური და სტრუქტურირებული მიდგომები. 

ქვეყანაში არ არსებობს სტარტაპ სუბიექტების შესახებ ერთიანი განმარტება, შედეგად 
რთულია დადგინდეს, რეალურად როდის და რა პერიოდით ვრცელდება მეწარმე სუბიექტზე 
აღნიშნული სტატუსი; ასევე არ იწარმოება სტარტაპების შესახებ ერთიანი მონაცემები, 
მათი აქტივობების, დაფინანსების, ფინანსური შედეგების, საქმიანობის პერიოდის და სხვა 
დეტალების შესახებ, რაც ხელს შეუწყობდა სტარტაპების მიმართულებით ქვეყანაში არსებული 
ძირითადი მიმართულებების ანალიზს, ინვესტორების მოზიდვას და მომავალი ტენდენციების 
პროგნოზებს.

შპს „სტარტაპ საქართველო“
პროექტების დაფინანსების პროცესის ნაკლოვანება

აუდიტის მიმდინარეობისას გამოვლინდა დაფინანსებული სტარტაპების მიერ აქტივების 
მართვასთან დაკავშირებული 4 პრეცედენტი, როგორებიცაა: აქტივების დაზიანება, 
აქტივების რეალიზაცია პარტნიორთა შეთანხმების გარეშე, აქტივების შეძენა, შემდგომი 
ექსპლუატაციისთვის აუცილებელი ტექნიკური უზრუნველყოფის გარეშე და მათზე წვდომის 
შეზღუდვა.

შპს „სტარტაპ საქართველო“ პროექტების დაფინანსებისას იყენებს ერთგვაროვან მიდგომას, 
თუმცა გასათვალისწინებელია, რომ ზოგიერთი პროექტი კლასიკური ბიზნესის გაუმჯობესებული 
ვერსიაა, რაც გარკვეულწილად ქმნის მეტი გათვლების და პროგნოზების შესაძლებლობას, 
პროექტების წარუმატებლად განხორციელების რისკების შესამცირებლად. 

საინფორმაციო ტექნოლოგიების განვითარებასთან დაკავშირებული სტარტაპ პროექტები 
მაღალი რისკის შემცველია, რასაც მოწმობს, პროგრამა „სტარტაპ საქართველოს“ 
დაფინანსების ფარგლებში წარუმატებელი პროექტების რაოდენობა, სადაც ყველაზე მაღალი 
წილი მოდის IT პროექტებზე. აღნიშნულს ემატება ის ფაქტიც, რომ IT პროექტებზე გაწეული 
ხარჯების უმეტესი ნაწილი მოდის დეველოპერულ პროცესებზე, რისი რეალიზაციაც, თანხების 
მობილიზების მიზნით დაფინანსებული სტარტაპის წარუმატებლობის შემთხვევაში, ნაკლებად 
არის მოსალოდნელი. აღსანიშნავია, რომ სს „საპარტნიორო ფონდის“ მონიტორინგისა 
და შიდა აუდიტის ყოველკვარტალურ და წლიურ ანგარიშებში გაცემული რეკომენდაციების 
საფუძველზე, 2017 წლიდან შპს „სტარტაპ საქართველოს მიერ IT პროექტები არ დამტკიცებულა.

პროექტის დაწყებიდან (2016 წელი) დღემდე ცალკეული პროექტის დაფინანსებისთვის 
განკუთვნილი 100,000 ლარის დღევანდელი ღირებულება, სხვადასხვა ეკონომიკური 
ფაქტორების გათვალისწინებით (ფასების ზრდა და ა.შ.) შემცირებულია, რაც ზრდის პროგრამით 
დასახული მიზნების სათანადოდ შესრულების რისკებს.

შპს „სტარტაპ საქართველო”
დაფინანსებული პროექტების მონიტორინგის ნაკლოვანება

მართვა და მონიტორინგი უმნიშვნელოვანესი კომპონენტია პროგრამის მიზნების 
სათანადოდ და ეფექტიანად განხორციელების ხელშესაწყობად. შპს „სტარტაპ საქართველო“ 
დაფინანსებული პროექტების მონიტორინგის უზრუნველსაყოფად ატარებს გარკვეული სახის 
ღონისძიებებს, თუმცა აუდიტის პროცესში გამოვლენილი შემდეგი ნაკლოვანებების საპასუხოდ 
საჭიროა დამატებითი ქმედებების განხორციელება:

•	 შპს „სტარტაპ საქართველო“ არ ამზადებს წლიური საქმიანობის შესახებ ერთიან ანგარიშს, 
სადაც ასევე აისახებოდა სრულყოფილი და შეჯამებული ინფორმაცია პროექტების 
ფარგლებში დასაქმებულების შესახებ, თუმცა პერიოდულად აწარმოებს ბენეფიციარ 
კომპანიებში დასაქმებულთა შესახებ სტატისტიკას;

•	 სტარტაპების საქმიანობის ვიზუალური დათვალიერების პროცესი არ იყო სათანადოდ 
შემუშავებული, შედეგად რთული იყო დადგენა, თუ რა კრიტერიუმების საფუძველზე 
ხდებოდა მონიტორინგისთვის სტარტაპების შერჩევა. აღსანიშნავია, რომ აუდიტის 
ანგარიშის დამტკიცებამდე შპს „სტარტაპ საქართველომ“ დაიწყო პროექტების ადგილზე 
მონიტორინგის კრიტერიუმების შემუშავება, რის ფარგლებშიც გამოსცა ბრძანება და 
განახორციელა ადგილზე ვიზიტები; 

•	 შპს „სტარტაპ საქართველოს“ მიერ არ არის შემუშავებული საკმარისი აქტივობები ისეთ 
პროექტებზე, რომელთაც გარკვეული პერიოდის განმავლობაში შეჩერებული აქვთ 
საქმიანობა ან ვერ უზრუნველყოფენ მოგების მიღებას;

•	 პროგრამის მიმდინარეობის პროცესში 2 პროექტს გაუხანგრძლივდა 5-წლიანი ვადა, რაც 
არ იყო სათანადოდო დასაბუთებული, თუმცა 2022 წლის ბოლოდან აღნიშნული საკითხის 
დარეგულირების მიზნით დაწყებულია შესაბამისი პროცედურები.

ზემოაღნიშნულიდან გამომდინარე, არსებობს რისკები, რომ შპს „სტარტაპ საქართველომ“ 
დროულად ვერ გამოავლინოს პროექტის მიმდინარეობასთან დაკავშირებული ნაკლოვანებები 
და, შედეგად, საჭიროების შემთხვევაში ვერ მიიღოს სათანადო ზომები.

სსიპ - საქართველოს ინოვაციების და ტექნოლოგიების სააგენტო
პროექტების მართვასთან დაკავშირებული ხარვეზები

საქართველოს „ინოვაციების და ტექნოლოგიების სააგენტოს“ მიერ, პროგრამა „სტარტაპ 
საქართველოს“ ფარგლებში, ინოვაციური და მაღალტექნოლოგიური დამწყები კომპანიების 
განვითარების ხელშესაწყობის მიზნით გამოვლენილი გამარჯვებული 20 პროექტიდან, 
მიმდინარე პერიოდში გამოსყიდულია 2 პროექტი. აუდიტის შედეგად გამოვლინდა, რომ:

•	 პროექტის მიმდინარეობის პროცესში სტარტაპ კომპანიები სააგენტოსთან შეუთანხმებლად 
ახორციელებდნენ ბიუჯეტის ცვლილებას, რაც ვერ ჩაითვლება კარგი პრაქტიკის მაგალითად, 
ვინაიდან აღნიშნული ზრდის არამიზნობრივი ხარჯების გაწევის შესაძლებლობას და 
წარმოშობს პროექტების არაეფექტიანად განხორციელების რისკებს;

•	 სააგენტოს მხრიდან დაფინანსებული პროექტების მონიტორინგი არ ატარებდა სისტემატურ 
ხასიათს, ხოლო მონიტორინგის ფარგლებში არ ხდებოდა სტარტაპებისგან პირველადი 
ხარჯის დამადასტურებელი დოკუმენტების მოთხოვნა და მათი ადგილზე პერიოდული 
მონიტორინგი, რაც კონტროლის მექანიზმების ნაკლოვანებებზე მიუთითებს. 

შედეგად, სააგენტო არ არის სათანადოდ ინფორმირებული პროექტის მიმდინარეობასთან 
დაკავშირებით, რაც არ აძლევს მას საშუალებას დროულად გამოავლინოს პროექტის 
შესრულებასთან დაკავშირებული ის რისკები, რამაც შესაძლოა ხელი შეუშალოს პროექტით 
განსაზღვრული მიზნების მიღწევას.

მიუხედავად იმისა, რომ ინოვაციური და მაღალტექნოლოგიური დამწყები კომპანიების 
დაფინანსება, მათი ბუნებიდან გამომდინარე, მაღალი რისკის მატარებელია, მნიშვნელოვანია 
სააგენტოს შემუშავებული ჰქონდეს დაფინანსებული პროექტების შემდგომი განხორციელების 
მონიტორინგის ისეთი სისტემა, რომელიც მინიმუმამდე შეამცირებს მათი მიზნების მიღწევასთან 
დაკავშირებულ რისკებს.

რეკომენდაცია N1

შპს „სტარტაპ საქართველოს“
ქვეყანაში სტარტაპ გარემოსა და ბიზნესის სწრაფად და ეფექტიანად განვითარების 
ხელშეწყობის მიზნით, რეკომენდებულია შპს „სტარტაპ საქართველომ“ იმსჯელოს პროგრამის 
მისაღწევი მიზნებისა და შედეგებისთვის გაზომვადი ინდიკატორების შემუშავებაზე.

რეკომენდაცია N2

შპს „სტარტაპ საქართველოს“
სსიპ − საქართველოს ინოვაციების და ტექნოლოგიების სააგენტოს
სტარტაპ გარემოს მონიტორინგის, ძირითადი მიმართულებების ანალიზის, ინვესტორების 
მოზიდვისა და რეალისტური სტარტაპ ბიზნესების განვითარების პროგნოზირების მიზნით, 
რეკომენდებულია, შპს „სტარტაპ საქართველომ“ და სსიპ − საქართველოს ინოვაციების 
და ტექნოლოგიების სააგენტომ იმსჯელონ და უფლებამოსილების ფარგლებში, შესაბამის 
უწყებების წინაშე წამოაყენონ წინადადება:

•	 სტარტაპებთან დაკავშირებული ერთიანი მონაცემთა სისტემის შექმნის შესახებ;
•	 სტარტაპის განმარტების დახვეწასა და შესაძლებლობის შემთხვევაში ერთიანი განმარტების 

შემუშავების შესახებ.

რეკომენდაცია N3 

შპს „სტარტაპ საქართველოს“
შპს „სტარტაპ საქართველომ“, დასაფინანსებელი პროექტებიდან მოსალოდნელი უარყოფითი 
შედეგების პრევენციის მიზნით, უზრუნველყოს პროექტებთან დაკავშირებული რისკების 
იდენტიფიცირება და შემდგომში მათი შედეგების მომავალი პროექტების დაფინანსებისა 
და მიმდინარეობის პროცესში გათვალისწინება, მათ შორის, სს „საპარტნიორო ფონდის“ 
მონიტორინგისა და შიდა აუდიტის ყოველკვარტალურ და წლიურ ანგარიშებში გაცემული 
რეკომენდაციების საფუძველზე. პროექტების შერჩევის ეტაპზე მათი მახასიათებლების 
გათვალისწინებით, შპს „სტარტაპ საქართველომ“ შესაძლოა იმსჯელოს დიფერენცირებული 
და სპეციფიკური მიდგომების შემუშავებაზე;

რეკომენდაცია N4

შპს „სტარტაპ საქართველოს“
შპს „სტარტაპ საქართველომ“ დასაფინანსებელი IT პროექტებიდან მაქსიმალური სარგებლის 
მიღების და პოტენციური ზარალის მინიმუმამდე შემცირების მიზნით, იმსჯელოს აღნიშნული 
მიმართულებების სსიპ − საქართველოს ინოვაციების და ტექნოლოგიების სააგენტოსთვის 
გადაცემის შესაძლებლობაზე ან აღნიშნულ პროექტებთან დაკავშირებული რისკების 
შესამცირებლად, დაფინანსების პროცესის დახვეწასა და გაუმჯობესებაზე;

რეკომენდაცია N5

შპს „სტარტაპ საქართველოს“
შპს „სტარტაპ საქართველომ“, პროგრამით გათვალისწინებული მიზნების ეფექტიანად 
განხორციელების მიზნით, იმსჯელოს გარკვეული სტარტაპებისთვის გამოყოფილი 
დაფინანსების მაქსიმალური ოდენობის გაზრდაზე, პროექტის შინაარსისა და მოსალოდნელი 
სარგებლის მიღების გათვალისწინებით. ამავდროულად, შპს „სტარტაპ საქართველომ“ 
დაფინანსების გაზრდის შემთხვევაში უნდა უზრუნველყოს პროექტის რისკების სათანადო 
შეფასება და, წარუმატებლობის შემთხვევაში, დაფინანსებული თანხიდან მაქსიმალური 
ოდენობის უკან დაბრუნება.

რეკომენდაცია N6

შპს „სტარტაპ საქართველოს”
შპს „სტარტაპ საქართველომ“ დაფინანსებული პროექტების ეფექტიანი მონიტორინგისა 
და პროექტებიდან პოტენციური ზარალის დადგომის შემთხვევების შემცირების მიზნით, 
უზრუნველყოს მონიტორინგის სისტემის იმგვარი გაუმჯობესება, რომელიც დროულად 
გამოავლენს რისკიან ან პოტენციური წარუმატებლობის ალბათობის მქონე სტარტაპებს 
და მისცემს მათ სათანადო და ეფექტიანი რეაგირების შესაძლებლობას. შპს „სტარტაპ 
საქართველომ“ რეკომენდებულია მოამზადოს წლიური საქმიანობის ანგარიში, სადაც აისახება 
ინფორმაცია პროექტების ფარგლებში დასაქმებულების შესახებ.

რეკომენდაცია N7

სსიპ − საქართველოს ინოვაციების და ტექნოლოგიების სააგენტოს
ინოვაციურ და მაღალტექნოლოგიურ სფეროში სტარტაპ პროექტების მიზნების ეფექტიანად 
შესასრულებლად და გაცემული თანხებით მაქსიმალური შედეგის მისაღებად, სააგენტომ 
მიზანშეწონილია:

•	 საინვესტიციო ხელშეკრულებით განსაზღვრული ვადის დასრულებამდე, პროექტების 
მიმდინარეობის სტატუსის დასადგენად განახორციელოს სტარტაპების მონიტორინგი;

•	 უზრუნველყოს მონიტორინგის პერიოდული ჩატარება, ხოლო გამოვლენილი 
ნაკლოვანებების შემთხვევებში − სათანადო რეაგირება;

•	 გამოვლენილი შედეგები გაითვალისწინოს შემდგომი პროექტების დაფინანსებისას.

1. შესავალი
1.1 აუდიტის მოტივაცია

სტარტაპ ბიზნესი ერთ-ერთ მნიშვნელოვან როლს ასრულებს ეკონომიკის განვითარებასა 
და ზრდაში. მიუხედავად იმისა, რომ სტარტაპების სახით ძირითადად წარმოდგენილია 
მცირე კომპანიები, ისინი არსებით გავლენას ახდენენ ბიზნეს გარემოზე და ხელს უწყობენ 
სამუშაო ადგილებისა და ახალი ინდუსტრიების შექმნას, ინოვაციებისა და ტექნოლოგიების 
განვითარებას.

სტარტაპ კომპანიების არსებობა, თავის მხრივ, გავლენას ახდენს როგორც ბიზნესგარემოს, 
ასევე რეგიონის განვითარებაზე. ამის ნათელი მაგალითია მცირე ზომის ქვეყნები, სინგაპური 
და ისრაელი, რომლებიც მოწინავე პოზიციებს იკავებენ მსოფლიოში ერთ სულ მოსახლეზე 
სტარტაპებში განხორციელებული ინვესტიციების კუთხით;4 ასევე აღსანიშნავია 2020 წლის 
„ევროპული ტექნოლოგიების მდგომარეობის“5 ანგარიში, რომლის მიხედვით ესტონეთი 
გახდა ევროპის სტარტაპების დედაქალაქი, სადაც ერთ სულ მოსახლეზე ევროპის საშუალო 
მაჩვენებელთან შედარებით, 4.6-ჯერ მეტი სტარტაპი მოდის. 

საქართველოში სტარტაპების ხელშეწყობა მთავრობის ერთ-ერთ პრიორიტეტად განიხილება. 
ქვეყნის ძირითადი მიმართულებისა და მონაცემების 2022-2025 წლების დოკუმენტში, სამეწარმეო 
და საინვესტიციო გარემოს გაუმჯობესების ნაწილში, ინოვაციური და მაღალტექნოლოგიური 
სტარტაპების საინვესტიციო პროექტების მხარდაჭერა კვლავ აქტუალურია. აღსანიშნავია, რომ 
სტარტაპების დაფინანსება მთავრობის სწრაფი განვითარების 4-პუნქტიანი გეგმის ერთ-ერთ 
მთავარ მიმართულებად იყო განხილული, რის საფუძველზეც სსიპ − საქართველოს ინოვაციების 
და ტექნოლოგიების სააგენტოს და სს „საპარტნიორო ფონდის“ მიერ ერთობლივად შემუშავდა 
პროგრამა „სტარტაპ საქართველო“.

ძირითადად, სტარტაპერები ბიზნესის განვითარებისთვის მიმართავენ ინდივიდუალური და 
ვენჩურული კაპიტალის დაფინანსების წყაროებს, თუმცა ვინაიდან საქართველოს შემთხვევაში 
აღნიშნული დაფინანსების სისტემა ნაკლებადაა განვითარებული, დაფინანსების ძირითად 
წყაროს სახელმწიფო წარმოადგენს.

„სტარტაპ საქართველოს“ ფარგლებში 2016-2021 წლებში სულ დაფინანსდა 6,832,460 
ლარის სახელშეკრულებო ღირებულების 79 პროექტი, რამაც პროექტებისთვის განკუთვნილი 
მთლიანი დაფინანსების 19% შეადგინა, ხოლო პირველი ეტაპისთვის განსაზღვრული თანხის, 
10,000,000 ლარის − 68%.

შესწავლის საწყის ეტაპზე გამოიკვეთა გარკვეული რისკები, რომლებიც შესაძლოა მიუთითებდეს 
„სტარტაპ საქართველოს“ განხორციელებისა და პროგრამის საბოლოო მიზნების სათანადოდ 
შესრულების ნაკლოვანებებზე:

•	 პროგრამის ფარგლებში გაწეულმა დაფინანსებამ 6 წლის განმავლობაში შეადგინა 
მთლიანი ბიუჯეტის 19%, ხოლო პირველი ეტაპისთვის − განსაზღვრული თანხის 68%, რაც 

4 https://news.crunchbase.com/news/countries-most-startup-investment/
5 https://investinestonia.com/estonia-leads-europe-in-startups-unicorns-and-investments-per-capita/

შესაძლოა მიუთითებდეს პროგრამისთვის განკუთვნილი მიზნების დროულად შესრულების 
ნაკლოვანებაზე. აღნიშნულთან დაკავშირებით გასათვალისწინებელია საერთაშორისო 
სავალუტო ფონდის ანგარიში, რის საფუძველზეც საპარტნიორო ფონდს დაუწესდა 
შეზღუდვა ინვესტიციების განხორციელებაზე. აღნიშნული შესაბამისად აისახა შპს „სტარტაპ 
საქართველოზე“, როგორც ფონდის შვილობილ კომპანიაზე; 

•	 არის რისკები, რომ პროექტების შერჩევის ეტაპზე სათანადოდ არ იქნეს შეფასებული და 
გათვალისწინებული ინოვაციურობის ფაქტორი.

ზემოაღნიშნული ფაქტებისა და იმ ეკონომიკურად მნიშვნელოვანი გარემოებების 
გათვალისწინებით, რასაც სტარტაპების განვითარება წარმოადგენს, სახელმწიფო აუდიტის 
სამსახურმა ჩაატარა აღნიშნული პროგრამის ეფექტიანობის აუდიტი, რათა შეეფასებინა მისი 
გავლენა, ეფექტები და საქართველოში სტარტაპ გარემოს განვითარების ხელშესაწყობად 
განხორციელებული აქტივობები. 

1.2 აუდიტის მიზანი და მთავარი კითხვები

აუდიტის მიზანია განიხილოს „სტარტაპ საქართველოს“ პროგრამით გათვალისწინებული 
მიზნების შესრულების მდგომარეობა და აღნიშნული პროგრამის განხორციელების პროცესის 
ეფექტიანობა. 

აუდიტის მიზნის მისაღწევად პასუხი უნდა გაეცეს შემდეგ მთავარ კითხვას და ქვეკითხვებს:

მთავარი კითხვა: მთავარი კითხვა: რამდენად უზრუნველყოფს პროგრამა „სტარტაპ საქართველო“ ქვეყანაში 
ინოვაციურ იდეებზე დაფუძნებული  სტარტაპების ჩამოყალიბებას და დამწყები საწარმოების 
განვითარების ხელშეწყობას?

ქვეკითხვები:ქვეკითხვები:

1. რამდენად ეფექტიანად და მიზანმიმართულად ხორციელდება სტარტაპების დაფინანსების 
პროცესი;

2. რამდენად არის უზრუნველყოფილი დაფინანსებული პროექტების მონიტორინგის 
პროცესი? 

3. ხორციელდება თუ არა პროგრამით განსაზღვრული მიზნების შესრულება?

1.3 აუდიტის მასშტაბი

აუდიტის მიზანია პროგრამა „სტარტაპ საქართველოს“ პროგრამის ფარგლებში, ინოვაციური 
და მაღალტექნოლოგიური კომპონენტის ნაწილში, პროგრამის მიზნების შესრულების და 
საქართველოში ინოვაციურ იდეებზე დაფუძნებული ბიზნესის განვითარების მდგომარეობის 
შესწავლა. 

აუდიტის მიზნებიდან გამომდინარე, აუდიტის ობიექტებად შერჩეულია შპს „სტარტაპ 
საქართველო“ და სსიპ − საქართველოს ინოვაციების და ტექნოლოგიების სააგენტო, როგორც 

მთავრობის დადგენილებით6 პროგრამის განხორციელებაზე პასუხისმგებელი უწყებები. 
შესაბამისად, ძირითადი ინფორმაცია მიღებულია აღნიშნული ორგანიზაციებიდან.

აუდიტი მოიცავს 2016 წლიდან 2021 წლის ჩათვლით პერიოდს, თუმცა აუდიტის მიზნებიდან 
გამომდინარე, პროცესების უკეთ გაანალიზების მიზნით გამოყენებულია 2022 წლის 
მონაცემებიც.

1.4 აუდიტის მეთოდოლოგია

აუდიტის პროცესში გამოყენებულია შემდეგი მეთოდები:

•	 საერთაშორისო პრაქტიკის გაცნობა და ანალიზი;
•	 სამართლებრივი ბაზისა და მარეგულირებელი ნორმების ანალიზი;
•	 დოკუმენტური და სტატისტიკური ინფორმაციის ანალიზი;
•	 პროგრამის განხორციელების მიზნით, აუდიტის ობიექტების მიერ გამოყენებული 

პროცედურების ანალიზი;
•	 ინტერვიუები შემდეგი უწყებების წარმომადგენლებთან:
•	 შპს „სტარტაპ საქართველო“;
•	 სსიპ − საქართველოს ინოვაციების და ტექნოლოგიების სააგენტო.

აუდიტის კითხვებზე პასუხის გასაცემად გამოყენებულ იქნა შემდეგი მეთოდები:

1. რამდენად ეფექტიანად და მიზანმიმართულად ხორციელდება სტარტაპების დაფინანსების 1. რამდენად ეფექტიანად და მიზანმიმართულად ხორციელდება სტარტაპების დაფინანსების 
პროცესი ?პროცესი ?
აუდიტის ჯგუფმა განიხილა შპს „სტარტაპ საქართველოს“ და სსიპ − საქართველოს 
ინოვაციებისა და ტექნოლოგიების სააგენტოს მიერ გამარჯვებული პროექტების გამოვლენის 
მიზნით არსებული პროცესი და მისი შპს „სტარტაპ საქართველოს“ საინვესტიციო კომიტეტის 
დებულებასა და საქართველოს ეკონომიკისა და მდგრადი განვითარების მინისტრის მიერ 
დადგენილ წესთან შესაბამისობა;7 ასევე განხილული იყო გამარჯვებული სტარტაპების 
გამოსავლენად არსებული მიდგომები, რამდენად უზრუნველყოფდა გამჭვირვალობასა და 
ობიექტურობას. 

2. რამდენად არის უზრუნველყოფილი დაფინანსებული პროექტების მონიტორინგის პროცესი? 2. რამდენად არის უზრუნველყოფილი დაფინანსებული პროექტების მონიტორინგის პროცესი? 
აღნიშნულ კითხვაზე პასუხის გასაცემად, აუდიტის ჯგუფმა შეისწავლა პროექტების დაფინანსების 
შემდგომ აუდიტის ობიექტების მიერ პროექტების მიმდინარეობის მონიტორინგის სისტემა, 
რომელიც მოიცავდა გამარჯვებული სტარტაპების მიერ გამოგზავნილი ინფორმაციის 
ანალიზს, პროექტით გათვალისწინებული ხარჯების ცვლილების ანალიზს, ობიექტებზე 
განხორციელებული ვიზიტების შედეგების განხილვას და კონკრეტულ შემთხვევებში, 
დაფინანსებით გათვალისწინებული პროდუქტის ან მომსახურების არსებობის დადგენას; 

6 საქართველოს მთავრობის 2016 წლის 11 მაისის N206 დადგენილება „დამწყები საწარმოების (სტარტაპების) 
ხელშეწყობის პროგრამის დამტკიცების შესახებ“. 
7 დამწყები საწარმოების (სტარტაპების) ხელშეწყობის პროგრამის ფარგლებში საქართველოს ეკონომიკისა და 
მდგრადი განვითარების მინისტრის 2016 წლის 29 ივნისის N1-1/355 ბრძანება „სსიპ - საქართველოს ინოვაციების 
და ტექნოლოგიების სააგენტოს მიერ პროექტების დაფინანსების წესის დამტკიცების შესახებ“. 

ამავდროულად, პროექტების გამოსყიდვის ვადის გახანგრძლივების შემთხვევაში, მათი 
საფუძვლების განხილვას.

3. ხორციელდება თუ არა პროგრამით განსაზღვრული მიზნების შესრულება?3. ხორციელდება თუ არა პროგრამით განსაზღვრული მიზნების შესრულება?
აუდიტის ჯგუფმა მიმოიხილა პროგრამით განსაზღვრული მიზნების შესრულების მდგომარეობა, 
რისთვისაც განიხილა დაფინანსებული პროექტების მიმდინარეობის მდგომარეობა სექტორების 
და სტატუსების მიხედვით, როგორებიცაა: გამოსყიდული, წარუმატებელი და მიმდინარე 
პროექტები. ამავდროულად შეისწავლა და გამოავლინა პროექტებთან დაკავშირებული ის 
ნაკლოვანებები, რომლებიც შესაძლოა განიხილებოდეს პროგრამის საბოლოო მიზნების 
შესრულების შემაფერხებელ ფაქტორებად. აუდიტის ფარგლებში ასევე გაანალიზდა, რამდენად 
კონკრეტული, გაზომვადი და დროში შესაბამისად გაწერილია პროგრამით განსაზღვრული 
მიზნების მიღწევა და რამდენად მკაფიოა წარმოდგენილი სტარტაპის განმარტება.

1.5 აუდიტის კრიტერიუმები

აუდიტის საგნის შეფასების კრიტერიუმად აუდიტის ჯგუფმა გამოიყენა როგორც საქართველოს 
კანონმდებლობა და სტრატეგიული დოკუმენტები, ასევე საერთაშორისო კარგი პრაქტიკის 
მაგალითები: 

1. ქვეყნის ძირითადი მონაცემების და მიმართულებების დოკუმენტი 2022-2025 წლებისათვის.
2. საქართველოს ეკონომიკისა და მდგრადი განვითარების მინისტრის 2016 წლის 29 ივნისის 

N1-1/355 ბრძანება „დამწყები საწარმოების (სტარტაპების) ხელშეწყობის პროგრამის 
ფარგლებში სსიპ − საქართველოს ინოვაციების და ტექნოლოგიების სააგენტოს მიერ 
პროექტების დაფინანსების წესის დამტკიცების შესახებ“. 

3. საქართველოს მთავრობის 2016 წლის 11 მაისის N206 დადგენილება „დამწყები საწარმოების 
(სტარტაპების) ხელშეწყობის პროგრამის დამტკიცების შესახებ“. 

4. საქართველოს 2016 წლის 22 ივნისი N5501-IIს კანონი „ინოვაციების შესახებ“.
5. ევროპის ქვეყნების სტარტაპ გარემოს შეფასების დოკუმენტები.

2. ზოგადი ინფორმაცია
პროგრამის მიზნები და დაფინანსება

საქართველოს მთავრობის დადგენილებით,8 2016 წელს შემუშავდა დამწყები საწარმოების − 
სტარტაპების ხელშეწყობის პროგრამა, რომლის მიზნები განისაზღვრა შემდეგნაირად:

•	 სტარტაპების ჩამოყალიბების და განვითარების მხარდაჭერა;
•	 კერძო სექტორის კონკურენტუნარიანობისა და ფინანსებზე ხელმისაწვდომობის ზრდა;
•	 ფინანსურ და ტექნიკურ დახმარებაზე ხელმისაწვდომობის ზრდის მეშვეობით, ახალი 

სამუშაო ადგილების შექმნა და მოსახლეობისათვის  დამოუკიდებელი შემოსავლის ახალი 
წყაროების გაჩენა;

•	 ინოვაციურ და მოწინავე იდეებზე დამყარებული ბიზნესპროექტების განვითარების 
ხელშეწყობა.

პროგრამის დაფინანსების წყაროა სს „საპარტნიორო ფონდის“ სამეთვალყურეო საბჭოს მიერ 
დამტკიცებული ბიუჯეტი, რომელიც განისაზღვრა არაუმეტეს 35,000,000 ლარის ოდენობით, 
მათ შორის, მიზნების განხორციელების პირველ ეტაპზე – არაუმეტეს 10,000,000 ლარისა. 
პროგრამის ფარგლებში განსახორციელებელი პროექტები შესაძლოა დამატებით დაფინანსდეს 
სხვა წყაროებიდან მიღებული სახსრებით. თითოეული ბენეფიციარისათვის პროექტების 
დაფინანსების ოდენობა არ უნდა იყოს 15,000 ლარზე ნაკლები და არ უნდა აღემატებოდეს 
100,000 ლარს. პროგრამით შეიძლება დაფინანსდეს ნებისმიერი მიმართულება,  გარდა 
საქართველოს კანონმდებლობით აკრძალული საქმიანობისა და სს „საპარტნიორო ფონდის“ 
სამეთვალყურეო საბჭოს მიერ დადგენილი გამონაკლისებისა.

პროგრამით დამტკიცებული ღონისძიებების განხორციელებასა და კოორდინაციას 
უზრუნველყოფს სს „საპარტნიორო ფონდი“, რომელიც: 

1. შეიმუშავებს და სს „საპარტნიორო ფონდის“ სამეთვალყურეო საბჭოს დასამტკიცებლად 
წარუდგენს პროგრამის განხორციელებისათვის საჭირო წესებს და დოკუმენტებს.

2. უზრუნველყოფს პროგრამის ბენეფიციართან შესაბამისი ხელშეკრულებების გაფორმებას.
3. შეარჩევს პროექტებს დადგენილი კრიტერიუმების შესაბამისად.
4. შერჩეული პროექტებისათვის უზრუნველყოფს თანხების გამოყოფას, პროექტის 

ბენეფიციართან გაფორმებული ხელშეკრულების შესაბამისად.
5. ახორციელებს დაფინანსებული პროგრამების მიმდინარეობის მონიტორინგს და 

პროგრამის ბენეფიციარების ტექნიკურ მხარდაჭერას.

„საპარტნიორო ფონდი“ უფლებამოსილია,  პროგრამისათვის გამოყოფილი დაფინანსების 
ნაწილი გადასცეს სსიპ − საქართველოს ინოვაციების და ტექნოლოგიების სააგენტოს, 
რაც ითვალისწინებს ინოვაციური და მაღალტექნოლოგიური დამწყები კომპანიების 
განვითარებას შემდეგი მიმართულებებით: საჰაერო-კოსმოსური ინდუსტრია, ხელოვნური 
ინტელექტი,  ბიოტექნოლოგიები, კომპიუტერული ინჟინერია, ნანოტექნოლოგიები და სხვ.

8 საქართველოს მთავრობის 2016 წლის 11 მაისის N206 დადგენილება „დამწყები საწარმოების (სტარტაპების) 
ხელშეწყობის პროგრამის დამტკიცების შესახებ“.

აღნიშნულ შემთხვევაშიც პროექტების დაფინანსება განხორციელდება არაუმეტეს 
100,000 ლარის ფარგლებში, რომელიც მოწონებულ უნდა იქნეს „საპარტნიორო ფონდის“ 
სამეთვალყურეო საბჭოს მიერ. 

სს „საპარტნიორო ფონდის“ მიერ პროექტების დაფინანსება რეგულირდება გრაფიკ N1-ში 
მოცემული საკითხების შესაბამისად:

გრაფიკი N1.გრაფიკი N1.

სს  „საპარტნიორო ფონდი“
•	 პროგრამის ბენეფიციარი უზრუნველყოფს პროექტის დაწყებას  დამტკიცებული 

ბიზნესგეგმით და ფონდთან დადებული ხელშეკრულებით გათვალისწინებულ ვადებში 
და თანმიმდევრობით;

•	 პროგრამის ბენეფიციარის დამფუძნებელი ვალდებულია, პროგრამის ბენეფიციარის 
კაპიტალში განახორციელოს ფულადი შენატანი პროექტის მთლიანი ფულადი 
ბიუჯეტის არანაკლებ 10%-ის ოდენობით და არამატერიალური აქტივი;

•	 პროგრამის ბენეფიციარის კაპიტალში ფონდი არ შეიძლება ფლობდეს 50%-ზე მეტს, 
ხოლო პროგრამის ბენეფიციარის კაპიტალში მისი დამფუძნებლის მონაწილეობა 
განისაზღვრება არანაკლებ 50%-ით;

•	 ფონდი ვალდებულია, პროგრამის ფარგლებში გასაფორმებელ ხელშეკრულებაში 
გაითვალისწინოს ხელშეკრულების ხელმოწერის დღიდან არაუმეტეს 10 წლის 
ამოწურვის შემდეგ პროექტიდან გასვლის წინაპირობები.

დაფინანსების ფარგლებში, წილის 45% განმცხადებელს გადაეცემა ბიზნესიდეის სანაცვლოდ, 
ხოლო დარჩენილი წილის განაწილება ხდება პროპორციულად, კაპიტალ შენატანების 
შესაბამისად. ბენეფიციარის წილის გამოსყიდვა უნდა განხორციელდეს მხარეთა შორის 
წინასწარ დადგენილ ვადაში. ბენეფიციარს ენიჭება „სტარტაპ საქართველოს“ წილის უპირატესი 
გამოსყიდვის უფლება. გამოსყიდვის ფასი შეადგენს „სტარტაპ საქართველოს“ ინვესტირებულ 
თანხას დამატებული წლიური 10% − რთული დარიცხვის მეთოდით, ფაქტობრივი ვადის 
გათვალისწინებით. უზრუნველყოფის სახით ბენეფიციარს არ მოეთხოვება რაიმე სახის პირადი 
ქონება, უზრუნველყოფას წარმოადგენს მხოლოდ ბენეფიციარის აქტივები და პარტნიორების 
წილები ბენეფიციარ კომპანიაში.

განმცხადებლის მიერ წარდგენილი პროექტების შერჩევას, დადგენილი კრიტერიუმებისა და 
წესის შესაბამისად, ახორციელებს ფონდი, 8 წევრისგან შემდგარი კომიტეტის მეშვეობით. 
პირველ ეტაპზე განიხილება დადგენილ კრიტერიუმებთან განმცხადებლისა და პროექტის 
შესაბამისობა, ხოლო მე-2 ეტაპის მიზანია პროექტის, მათ შორის, ბიზნესგეგმის დეტალური 
განხილვა და პროექტის დაფინანსების შესახებ საბოლოო გადაწყვეტილების მიღება, სადაც 
გათვალისწინებულია შემდეგი ასპექტები:

•	 ინოვაციურობა − ფასდება 40%-ით;
•	 სოციალური ასპექტი − ფასდება 10%-ით;
•	 გუნდის ხარისხი − ფასდება 20%-ით;
•	 კომერციული/ფინანსური მხარე − ფასდება 30%-ით.

პროექტები ფასდება 10-ბალიანი შეფასების სისტემით, ხოლო საბოლოო ქულა იანგარიშება 
ოთხივე კრიტერიუმით მოპოვებული ქულების შეწონის გზით, ზემოთ მოცემული პროცენტული 
ნორმების გათვალისწინებით. დაფინანსებას მოიპოვებს ის პროექტი, რომელიც გადალახავს 
ორივე ეტაპს და თითოეული კომპონენტის ნაწილში მოიპოვებს, მინიმუმ, 6 ქულას ან მეტს.

ასევე აღსანიშნავია, რომ პროექტების დაფინანსება წლების განმავლობაში გამოირჩევა კლების 
დინამიკით.9 მაგალითად, 2016-2017 წლებში დაფინანსდა 3,243,960 ლარის ღირებულების 
41, ხოლო 2018-2021 წლებში − 1,588,500 ლარის ღირებულების 18 პროექტი. სფეროების 
მიხედვით დაფინანსებული პროექტები გადანაწილებულია შემდეგნაირად:

•	 IT ტექნოლოგიები − 13 პროექტი, სახელშეკრულებო ღირებულება − 1,032,260 ლარი;
•	 მომსახურება − 6 პროექტი, სახელშეკრულებო ღირებულება − 428,000 ლარი;
•	 მომსახურება/IT ტექნოლოგიები − 4 პროექტი, სახელშეკრულებო ღირებულება − 266,000 

ლარი;
•	 წარმოება − 36 პროექტი, სახელშეკრულებო ღირებულება − 3,106,200 ლარი.

საქართველოს ინოვაციების და ტექნოლოგიების სააგენტო

საქართველოს ინოვაციების და ტექნოლოგიების სააგენტოს  მიერ პროექტების 
დაფინანსების  მიზანია საქართველოში ინოვაციური და მაღალტექნოლოგიური სტარტაპ 
კომპანიების განვითარება, კონკურენტუნარიანობის გაზრდა და  საერთაშორისო ბაზარზე 
გასვლის ხელშეწყობა, ასეთი კომპანიების ფინანსური და ინტელექტუალური რესურსით, ასევე 
ინოვაციების ინფრასტრუქტურაზე ხელმისაწვდომობის უზრუნველყოფის გზით.

სსიპ – საქართველოს ინოვაციების და ტექნოლოგიების სააგენტოს ხელშეწყობა მოიცავს სამ 
კომპონენტს:

•	 დაფინანსება, რომელიც გულისხმობს გამარჯვებული ინოვაციური და მაღალტექნოლოგიური 
დამწყები კომპანიის საინვესტიციო თანხით დაფინანსებას  პროგრამით დადგენილი წესის 
შესაბამისად;

•	 შერჩეული/გამარჯვებული კომპანიების ინტელექტუალური რესურსით უზრუნველყოფა;
•	 გამარჯვებული კომპანიების ინოვაციების ინფრასტრუქტურაზე დაშვება.

პროექტების დაფინანსების საერთო ბიუჯეტია 2,000,000  ლარი, საიდანაც 1 მილიონი ლარი 
ფინანსდება სააგენტოს, ხოლო დანარჩენი − საპარტნიორო ფონდის ბიუჯეტიდან.10

პროგრამის ფარგლებში სააგენტოს მიერ გამოცხადებული კონკურსი შედგება შემდეგი 
ეტაპებისგან:

•	 კონკურსის გამოცხადება;
•	 განაცხადების მიღება;

9 საერთაშორისო სავალუტო ფონდის ანგარიშის საფუძველზე, საპარტნიორო ფონდს დაუწესდა შეზღუდვა 
,ახალი სტრატეგიის დამტკიცებამდე ინვესტიციების განხორციელებაზე, რაც შესაბამისად აისახა შპს „სტარტაპ 
საქართველოზე“, როგორც ფონდის შვილობილ კომპანიაზე;
10 საპარტნიორო ფონდის ფაქტობრივმა დაფინანსებამ შეადგინა 966,800 ლარი.

•	 ექსპერტების მიერ კომპანიების შერჩევა ქულების სისტემით;
•	 შერჩეული კომპანიების ტრენინგი;
•	 საბჭოს წინაშე შერჩეული კომპანიების მიერ პრეზენტაციების გამართვა;
•	 საბჭოს მიერ გამარჯვებული კომპანიების გამოვლენა;
•	 გამარჯვებულ კომპანიებთან საინვესტიციო ხელშეკრულების გაფორმება;
•	 გამარჯვებული კომპანიების საქართველოს ტექნოლოგიური პარკის ბაზაზე ვირტუალური 

ინკუბაცია.

სააგენტო უზრუნველყოფს პროგრამის მიზნებისათვის შესაბამისი კვალიფიკაციის მქონე 
ექსპერტების მომსახურების შესყიდვას, ხოლო კონკურსში გამარჯვებული კომპანიების გამოვლენის 
მიზნით, იქმნება, სულ მცირე, 5 წევრისგან შემდგარი დამოუკიდებელი საბჭო, რომლის წევრი არ 
შეიძლება იყოს სააგენტოს თანამშრომელი ან პოლიტიკური პარტიის წევრი.

სააგენტო უფლებამოსილია პროგრამის ფარგლებში განსაზღვრული წყაროებიდან 
დაფინანსების შემთხვევაში, სტარტაპ კომპანიების კაპიტალში საკუთრების უფლებით მიიღოს 
წილი 5%-ის ოდენობით.

საინვესტიციო თანხის მაქსიმალური ოდენობა, რომლითაც შეიძლება დაფინანსდეს 
გამარჯვებული დამწყები სტარტაპ კომპანია, შეადგენს 100,000  ლარს.

დაფინანსებული კომპანია ვალდებულია დაფინანსების მიღებიდან არაუმეტეს 7 წელიწადში 
გამოისყიდოს მის კომპანიაში არსებული სააგენტოს წილი.

გამოსყიდვის ღირებულება დაითვლება გამოსყიდვის დროს კომპანიის შეფასებული 
ღირებულებიდან სააგენტოს წილის პროპორციულად, თუმცა გამოსყიდვის ღირებულება არ 
უნდა იყოს სააგენტოს თავდაპირველ დაფინანსებაზე ნაკლები.

საქართველოს ინოვაციების და ტექნოლოგიების სააგენტოს მიერ პროექტების დაფინანსება 
რეგულირდება გრაფიკ N2-ში მოცემული საკითხების შესაბამისად:

გრაფიკი N2.გრაფიკი N2.

სსიპ - საქართველოს ინოვაციების და ტექნოლოგიების სააგენტო
•	 საკუთრების უფლებით მიიღოს დაფინანსებული დამწყები საწარმოს კაპიტალში 

არაუმეტეს 5%-იანი წილი;

•	 ყოველწლიურად მიიღოს შემოსავალი დაფინანსებული დამწყები საწარმოს 
შემოსავლიდან არაუმეტეს 5%-ის ოდენობით;

•	 პირველი და მე-2 პუნქტებით დადგენილი უფლებებიდან, ერთ-ერთი მთლიანად ან 
ნაწილობრივ უსასყიდლოდ გადასცეს სს „საპარტნიორო ფონდს“.

სსიპ − საქართველოს ინოვაციების და ტექნოლოგიების სააგენტოს ინოვაციური და 
მაღალტექნოლოგიური მიმართულებით პროექტის დაწყებიდან დღემდე, დაფინანსდა 
1,966,800 ლარის ღირებულების 20 პროექტი. აღსანიშნავია, რომ წარმატებული პროექტების 
შემთხვევაში, საერთაშორისო ინვესტიციების მოსაზიდად, სახელმწიფო იღებს პროექტის 
სილიკონ ველში წარდგენის შუამდგომლობის ვალდებულებას.

3 აუდიტის მიგნებები
3.1 პროგრამის მიზნობრივი მაჩვენებლების ნაკლოვანებები

პროგრამის ეფექტიან განხორციელებას მნიშვნელოვნად განაპირობებს მიზნობრივი და 
შედეგებზე ორიენტირებული მიდგომების გამოყენება, შესაბამისი დროის, ფინანსური, 
ადამიანური და სხვა რესურსების ოპტიმალურად განაწილების შესაძლებლობით. 

სტარტაპ პროგრამების განვითარებას არსებითი მნიშვნელობა აქვს ინოვაციების, ახალი 
სამუშაო ადგილებისა და კონკურენტული ბიზნესგარემოს შექმნის უზრუნველსაყოფად. 
შედეგად, ქვეყნები ახდენენ მეტი რესურსების მობილიზებას სტარტაპების დასაფინანსებლად, 
რაც გამოიხატება ბოლო პერიოდში სტარტაპ ეკოსისტემების მზარდი რაოდენობით.

ესტონეთის სახელმწიფო მსოფლიოში აღიარებულია თავისი არაერთი წარმატებული სტარტაპ 
პროექტით, რამაც უფრო მეტი მოტივაცია წარმოშვა აღნიშნული სექტორის გასავითარებლად. 
მთავრობამ 2015 წელს შექმნა სტარტაპ პროგრამა, რომლის მთავარი მიზანი იყო მსოფლიო 
მასშტაბის სტარტაპ ეკოსისტემის დაარსება. ესტონეთში სტარტაპ სექტორი11 2015-2019 წლებში 
გამოირჩეოდა მნიშვნელოვანი ზრდის ტენდენციით და, შედეგად, 2019 წელს სტარტაპის 
სექტორის ბრუნვამ შეადგინა ნახევარი მილიარდი ევრო, ხოლო დასაქმდა 6,000 ადამიანი, 
რომელთა ანაზღაურება 68%-ით აღემატებოდა ქვეყანაში საშუალო ანაზღაურებას. 

ესტონეთის 2021-2027 წლების სტრატეგიულ დოკუმენტში მკაფიოდ და ნათლად არის 
შემუშავებული სამოქმედო გეგმა, ზუსტად შესასრულებელი შედეგები და შეფასების 
ინდიკატორები, რაც ხელს უწყობს პროგრამას საორიენტაციო ნიშნულების მიღწევაში.

ესტონეთმა 2021-2027 წლებისთვის შეიმუშავა სტარტაპის განვითარების შემდეგი 2 მიზანი:

•	 სტარტაპ შესაძლებლობების ჩამოყალიბება, უწყვეტი თვითრეალიზაციით და მეწარმეობის 
შესაძლებლობების განვითარების მუდმივი ხელშეწყობით ყველა მოქალაქისთვის, 
მიუხედავად ასაკის, სქესის, ეროვნებისა და ადგილმდებარეობისა;

•	 სტარტაპ და ტექნოლოგიის სექტორის, მთლიანი შიდა პროდუქტის 15%-მდე გაზრდის 
ხელშეწყობა 2025 წლამდე.

აღსანიშნავია ევროკავშირის 7-წლიანი პროგრამა „ჰორიზონტი“, რომელიც წარმოადგენს 
კვლევებისა და ინოვაციების დაფინანსების შესაძლებლობას, რომლის ფარგლებშიც 
განისაზღვრა პროგრამის ხედვა, პერიოდი, ბიუჯეტი, შესაბამისი დასაფინანსებელი 
მიმართულებების გათვალისწინებით და პროგრამის მოსალოდნელი შედეგები 2030 წლისთვის, 
მაგალითად:

•	 ევროკავშირის ქვეყნების ნიადაგის 75% ეკოლოგიურად სუფთა პროდუქტისთვის, 
ადამიანებისთვის, კლიმატისა და ბუნებისთვის;

•	 100 ევროპული ქალაქის სისტემური ტრანსფორმაცია, რაც გამოიხატება მათ ინოვაციურ 
ჰაბად ჩამოყალიბებაში, ცხოვრების ხარისხისა და ევროპის მდგრადი განვითარების 
გაუმჯობესების ხელშესაწყობად;

11 Startup Estonia White Paper 2021-2027.

•	 3 მილიონზე მეტი ონკოლოგიური დაავადების მქონე ადამიანის სიცოცხლის ხარისხის 
გაუმჯობესება, გადარჩენა, გახანგრძლივება და სხვ.

საქართველოში მთავრობის დადგენილებით,12 სტარტაპ საქართველოს პროგრამის ბიუჯეტი 
შეადგენს 35 მილიონ ლარს, თუმცა დადგენილებით არ არის განსაზღვრული, რა პერიოდში 
უნდა მოხდეს აღნიშნული თანხების ათვისება და ასევე არ არის გაწერილი, რა კონკრეტული 
და გაზომვადი სამიზნე მაჩვენებლების მიღწევა არის შესაძლებელი სტარტაპ საქართველოს 
პროგრამის განხორციელებით, ვინაიდან პროგრამის მიზნები ზოგადია. პროგრამა „სტარტაპ 
საქართველოს“ არ აქვს განსაზღვრული სამოქმედო გეგმა, მისაღწევი შედეგები და შეფასების 
ინდიკატორები, რაც ხელს შეუწყობდა პროგრამას მიმდინარე შედეგების შეფასებისა და 
დასახული მიზნების ეფექტიან მიღწევაში.

მიუხედავად იმისა, რომ სტარტაპ პროგრამების მომავალი წარმატებული ფუნქციონირება 
დაკავშირებულია დიდ რისკებთან, რაც შესაბამისად ართულებს მაქსიმალურად ზუსტი 
პროგნოზების გაკეთების შესაძლებლობას. პროგრამის ეფექტიანად განხორციელების 
ხელშესაწყობად უმჯობესია განისაზღვროს გარკვეული საშუალო და გრძელვადიანი გაზომვადი 
სამიზნე მაჩვენებლები, რომლებიც, ერთი მხრივ, გააუმჯობესებს პროგრამის მონიტორინგს, 
ხოლო, მეორე მხრივ, ხელს შეუწყობს მიზნების დროულ და შედეგზე ორიენტირებულ 
განხორციელებას. 

პროგრამის დაწყების დღიდან, შპს „სტარტაპ საქართველოს“ მიერ ფაქტობრივად დაფინანსებული 59 
პროექტიდან, ნაწილობრივ გამოსყიდულია 5 პროექტი, ჯამში − 80,950 ლარით, ხოლო სრულად 
გამოსყიდულია 12 პროექტი, მათ შორის, 10 − ვადაზე ადრე (საიდანაც დაბრუნებულმა ინვესტიციამ 
შეადგინა 1,046,580 ლარი) − განხორციელებული ინვესტიციის 26%; ასევე დეფოლტის პროცედურა 
მიმდინარეობს 19-ზე, ხოლო დანარჩენზე ვრცელდება „სტარტაპ საქართველოს“ პროგრამით 
განსაზღვრული პროცედურები. შპს „სტარტაპ საქართველოს“ არ შეუფასებია, აღნიშნული 
შედეგები რამდენად უზრუნველყოფდა დასახული მიზნებისა და ამოცანების მიღწევას, ვინაიდან 
დადგენილებით არ იყო განსაზღვრული პროგრამით მისაღწევი მიზნებისა და შედეგებისთვის 
გასათვალისწინებელი გაზომვადი ინდიკატორები.

სრულად გამოსყიდული 5 სტარტაპის 2022 წლის ბრუნვამ შეადგინა 23,322,021 ლარი, ხოლო 
დასაქმდა 177 თანამშრომელი.13

დასკვნა

პროგრამა „სტარტაპ საქართველოს“ ფარგლებში, მთავრობის დადგენილებით14 
გათვალისწინებულია პროგრამის მიზნები და ბიუჯეტი, თუმცა არ არის გაწერილი, რა პერიოდში 
უნდა მოხდეს აღნიშნული თანხების ათვისება, ხოლო პროგრამის მიზნები ზოგადია და არ 
მოიცავს კონკრეტული სამიზნე მაჩვენებლების განმარტებას.

12 საქართველოს მთავრობის 2016 წლის 11 მაისის N206 დადგენილება „დამწყები საწარმოების (სტარტაპების) 
ხელშეწყობის პროგრამის დამტკიცების შესახებ“.
13 4 სტარტაპის შესახებ ინფორმაციის ანალიზი ვერ მოხერხდა, ვინაიდან 2 სტარტაპი ინტეგრირდა სხვა 
კომპანიასთან და შედეგად არ იყო შესაძლებელი ფინანსური ინფორმაციის განცალკევება, ერთ სტარტაპი გაიყიდა 
უცხოელ ინვესტორზე, ხოლო დარჩენილის შემთხვევაში მოხდა ბიზნესის პროფილის ცვლილება.
14 საქართველოს მთავრობის 2016 წლის 11 მაისის N206 დადგენილება „დამწყები საწარმოების (სტარტაპების) 
ხელშეწყობის პროგრამის დამტკიცების შესახებ“. 

მიუხედავად იმისა, რომ სტარტაპების დაფინანსება, თავისი შინაარსით მრავალი 
განუსაზღვრელობის არსებობის პირობებში, მოიაზრება მაღალი რისკების მატარებელ 
სფეროდ, მნიშვნელოვანია, რომ პროგრამა დროის შესაბამის პერიოდში ითვალისწინებდეს 
ბიუჯეტის განაწილებას და მისაღწევი შედეგების უფრო კონკრეტულ და გაზომვად 
მაჩვენებლებში ასახვის შესაძლებლობას, რაც ხელს შეუწყობს პროგრამის მიმდინარეობის 
შეფასებას და დასახული მიზნების ეფექტიან მიღწევას.

პროექტის ფარგლებში დაფინანსდა არაერთი წარმატებული თუ წარუმატებელი პროექტი, 
თუმცა შპს „სტარტაპ საქართველოს“ და სსიპ − ინოვაციების და ტექნოლოგიების სააგენტოს 
არ შეუფასებიათ, აღნიშნული შედეგები რამდენად უზრუნველყოფდა დასახული მიზნებისა 
და ამოცანების მიღწევას, ვინაიდან დადგენილებით არ იყო განსაზღვრული პროგრამით 
მისაღწევი მიზნებისა და შედეგებისთვის გასათვალისწინებელი გაზომვადი ინდიკატორები.

რეკომენდაცია N1

შპს „სტარტაპ საქართველოს“
ქვეყანაში სტარტაპ გარემოსა და ბიზნესის სწრაფად და ეფექტიანად განვითარების 
ხელშეწყობის მიზნით, რეკომენდებულია შპს „სტარტაპ საქართველომ“ იმსჯელოს პროგრამის 
მისაღწევი მიზნებისა და შედეგებისთვის გაზომვადი ინდიკატორების შემუშავებაზე.

შპს „სტარტაპ საქართველო“ 
სსიპ − საქართველოს ინოვაციების და ტექნოლოგიების სააგენტო

3.2. სტარტაპ გარემოს მართვასთან დაკავშირებული ხარვეზები

ქვეყანაში შესაბამისი სტარტაპ გარემოს არსებობა მნიშვნელოვან როლს ასრულებს 
ინოვაციებზე ორიენტირებული გრანტების მოზიდვაში ან ისეთი ადმინისტრაციული 
შეღავათების დაწესებაში, რომლებიც წაახალისებს ახალგაზრდა ბიზნესსუბიექტების 
სტარტაპებად ტრანსფორმაციას, ხოლო სტარტაპის ზუსტი დეფინიციის განსაზღვრა ხელს 
შეუწყობს ბიზნესსუბიექტების დიფერენცირებას, რის საფუძველზეც შესაძლებელი იქნება 
მონაცემთა ბაზის შემუშავება. ყოველივე ზემოაღნიშნული უზრუნველყოფს სტარტაპ 
სუბიექტებზე მონიტორინგის პროცესს; ერთიანი მონაცემთა ბაზის მეშვეობით შესაძლებელი 
იქნება საერთაშორისო ინვესტორებისთვის რეგიონის ინოვაციური სტარტაპ პროექტების 
გაცნობა და მათთვის მიმზიდველი საინვესტიციო გარემოს შექმნა.

სტარტაპ ეკოსისტემის ჰარმონიზაციისა და გაძლიერების მიზნით, შეიქმნა ევროპის 
სტარტაპ ქსელი, რომლის ძირითად მიზანს წარმოადგენს სამეწარმეო კულტურის, ბაზრებზე 
ხელმისაწვდომობისა და საკანონმდებლო გარემოს განვითარება და ხელშეწყობა. 

ევროპის სტარტაპ ქსელის განმარტებით,15 სტარტაპი არის დამოუკიდებელი სუბიექტი, 
არაუმეტეს ხუთი წლისა, რომელიც მიზანმიმართულია შექმნას, გააუმჯობესოს და განავითაროს 
ინოვაციური/ტექნოლოგიური პროდუქტები, მაღალი და მზარდი შემოსავლების მიღების 
მიზნით. აღნიშნული განმარტება დეტალურად შეიძლება ჩაიშალოს შემდეგნაირად:

15 European Startup Network. 

1. ასაკი, დამოუკიდებლობა, მასშტაბი
•	 ასაკიასაკი − სტარტაპი არის საწარმო, რომლის შექმნიდან არ არის გასული ხუთ წელზე 

მეტი, ყალიბდება პატარა და საშუალო ზომის კომპანიად, სანამ მიაღწევს კორპორაციის 
მასშტაბებს; 

•	 დამოუკიდებლობადამოუკიდებლობა − სტარტაპი წარმოადგენს ისეთ ბიზნესს, რომელიც გარკვეულ პერიოდში 
ახორციელებს საქმიანობას და ამავდროულად დამფუძნებლის საკუთრებაშია;

•	 მასშტაბიმასშტაბი − პროდუქტისგან ან მომსახურებისგან მისაღები შემოსავლები, პოტენციურ 
მისაღებ შემოსავლებთან შედარებით მცირეა, თუმცა ექვემდებარება ზრდის ტენდენციას.

2. ორგანიზაცია და ინოვაცია
•	 სხვადასხვა გარემოების გათვალისწინებით, საწყის ეტაპზე სტარტაპი შესაძლებელია, 

მაგრამ არა სავალდებულო, რომ იყოს იურიდიული პირი;
•	 სტარტაპები იყენებენ ისეთ შესაძლებლობებს, როგორებიცაა, ახალი ტექნოლოგიები, რათა 

მიაგნონ პრობლემების გადაჭრის უფრო ეფექტიან შესაძლებლობებს და ამავდროულად 
შექმნან ახალი პროდუქტები, რომლებიც უკეთ დააკმაყოფილებს როგორც ინდივიდების, 
ასევე კორპორაციების მოთხოვნებს.

3. ტექნოლოგიები და მაღალი ზრდის პოტენციალი
•	 უმეტესად სტარტაპების საქმიანობა დაფუძნებულია საინფორმაციო სისტემებზე;
•	 სტარტაპის მიერ შეთავაზებულ პროდუქტზე მუდმივი მოთხოვნის უზრუნველსაყოფად და 

მასშტაბის მისაღწევად, სტარტაპებს უნდა შეეძლოთ ოპერირება ისეთ პოტენციურ ბაზარზე, 
რომელიც იქნება საკმარისად დიდი და/ან საკმარისად სწრაფად მზარდი.

ევროპის სტარტაპების მიმოხილვის ანგარიშის მიხედვით,16 სხვადასხვა ქვეყნის მაგალითის 
განხილვის შემდეგ გამოიკვეთა, რომ ერთიანი სტარტაპის ოფიციალური განმარტება არ არის 
შემუშავებული, თუმცა ძირითადად სტარტაპები აკმაყოფილებენ შემდეგ სამ კრიტერიუმს: 

•	 სტარტაპის შექმნიდან გასული უნდა იყოს 10 წელზე ნაკლები პერიოდი;
•	 სტარტაპის საქმიანობა უნდა ეფუძნებოდეს ინოვაციურ საქმიანობას;
•	 სტარტაპი ორიენტირებული უნდა იყოს განვითარებაზე.

ესტონეთი ცნობილია როგორც მრავალი წარმატებული სტარტაპის შექმნის ადგილი. მათი 
განმარტებით, სტარტაპები დაფუძნებულია ინოვაციებსა და ტექნოლოგიებზე, ახორციელებენ 
განმეორებად და მასშტაბურ ბიზნესსაქმიანობას და გააჩნიათ სწრაფი, გლობალური ზრდის 
პოტენციალი; ბაზარზე ფუნქციონირების 11 წლის შემდეგ, სტარტაპს უუქმდება აღნიშნული 
სტატუსი და განაგრძობენ ოპერირებას როგორც წარმატებული და განვითარებული კომპანიები. 

აღსანიშნავია, რომ ესტონეთი აწარმოებს სტარტაპების მონაცემთა ბაზას, რომელიც იძლევა 
საკმაოდ ვრცელ ინფორმაციას სტარტაპის სექტორში არსებულ მდგომარეობაზე, მათი 
რეიტინგის, სექტორების, განვითარების ეტაპის, თანამშრომელთა რაოდენობის, ბრუნვის, 
ანგარიშების შესახებ და სხვ.

შვედეთში შექმნილია სტარტაპების ერთიანი საიტი,17 სადაც მოცემულია ინფორმაცია 
სტარტაპების შესახებ, მათი დაფინანსების წყაროს, მდებარეობის, ბიზნეს სექტორის, კომპანიის 

16 European Startup Monitor 2019/2020.
17 Startup Sweden.

ღირებულებისა და დაფინანსების პერიოდის შესახებ. აღნიშნული ინფორმაცია იმართება 
“სტარტაპ შვედეთის” მიერ, რომელიც შეიქმნა 2016 წელს, სახელმწიფო დონეზე სტარტაპების 
ხელშეწყობის მიზნით, ეკონომიკური და რეგიონული განვითარების სააგენტოს ფარგლებში. 
“სტარტაპ შვედეთის” მიზანია ცოდნის გაზიარებით, კავშირებითა და სხვა საშუალებებით ხელი 
შეუწყოს სტარტაპების წარმატებულ განვითარებას საქმიანობის პირველ და შემდგომ ეტაპებზე. 
ამ მიზნით 2020 წელს მოეწყო შეხვედრები ინვესტორებთან, პოტენციურ მომხმარებლებთან, 
პარტნიორებთან, მედიასთან და, შედეგად, წლის განმავლობაში 729 სტარტაპს გაეწია 
პირდაპირი დახმარება.

საქართველოში სტარტაპ გარემოსთან დაკავშირებით არსებობს სხვადასხვა გამოწვევა, 
როგორიცაა:

•	 არ არის ერთიანი განმარტება, თუ რას გულისხმობს სტარტაპ საქმიანობა;
•	 არ არსებობს სტარტაპების შესახებ ერთიანი და სრულყოფილი მონაცემთა ბაზა;
•	 არ არის დადგენილი, როდის უუქმდება კომპანიას სტარტაპ სტატუსი.

საქართველოს კანონმდებლობაში არ არის მკაფიო დეფინიცია სტარტაპ სუბიექტების მიმართ, 
ხოლო მთავრობის დადგენილებით,18 დამწყები საწარმო-სტარტაპი განმარტებულია, როგორც 
მეწარმე სუბიექტი, რომელიც რეგისტრირებულია საქართველოში საქართველოს მოქალაქის 
ან მოქალაქეთა ჯგუფის მიერ და პროგრამაში განაცხადის წარდგენის თარიღამდე მეწარმე 
სუბიექტის შექმნიდან არ გასულა 6 თვე, ხოლო საქართველოს ინოვაციების და ტექნოლოგიების 
სააგენტოს მიერ პროექტების დაფინანსების წესის მიხედვით, დამწყებ-სტარტაპ კომპანიად 
მიჩნეულია–   „მეწარმეთა შესახებ“ საქართველოს კანონის შესაბამისად შექმნილი 
სამეწარმეო/კომერციული იურიდიული პირი, რომლის საქართველოს კანონმდებლობით 
გათვალისწინებული წესით რეგისტრაციიდან არ გასულა ორ წელზე მეტი და რომელიც 
ახორციელებს ინოვაციურ საქმიანობას.

სტარტაპ სუბიექტების შესახებ არ იწარმოება მონაცემთა ერთიანი და სრულყოფილი ბაზა, 
სადაც შესაძლებელი იქნებოდა სტარტაპების განვითარებისა და მათი საქმიანობის შედეგებზე 
დაფუძნებული ფინანსური მონაცემების მონიტორინგი და ანალიზი, რაც ხელს შეუწყობდა 
სხვადასხვა სტარტაპ დარგების განვითარების შესახებ არსებული მდგომარეობის შესწავლას, 
გააუმჯობესებდა აღნიშნული მიმართულებით სათანადოდ დაგეგმვის, პროგნოზირების და 
ინვესტორების მოზიდვის შესაძლებლობას.

სტარტაპ ბიზნესგარემოს ირგვლივ არსებულმა არაერთგვაროვანმა და არასისტემურმა 
მიდგომებმა შესაძლოა ნეგატიური გავლენა იქონიონ სტარტაპ პროგრამებით განსაზღვრულ 
საბოლოო მიზნების მიღწევასა და ქვეყნის სტარტაპ პოტენციალის განვითარების 
შესაძლებლობებზე. 

18 საქართველოს მთავრობის 2016 წლის 11 მაისის N206 დადგენილება „დამწყები საწარმოების (სტარტაპების) 
ხელშეწყობის პროგრამის დამტკიცების შესახებ“. 

დასკვნა

ჯანსაღი და კონკურენტული სტარტაპ გარემოს შექმნის უზრუნველსაყოფად, ინვესტიციების 
მოსაზიდად და ქვეყნის პოტენციალის გაუმჯობესების ხელშეწყობის მიზნით, მნიშვნელოვანია 
არსებობდეს სტარტაპებთან დაკავშირებული სისტემური და სტრუქტურირებული მიდგომები. 

ქვეყანაში არ არსებობს სტარტაპ სუბიექტების შესახებ ერთიანი განმარტება, შედეგად 
რთულია დადგინდეს, რეალურად როდის და რა პერიოდით ვრცელდება მეწარმე სუბიექტზე 
აღნიშნული სტატუსი; ასევე არ იწარმოება სტარტაპების შესახებ ერთიანი მონაცემები, 
მათი აქტივობების, დაფინანსების, ფინანსური შედეგების, საქმიანობის პერიოდის და სხვა 
დეტალების შესახებ, რაც ხელს შეუწყობდა სტარტაპების მიმართულებით ქვეყანაში არსებული 
ძირითადი მიმართულებების ანალიზს, ინვესტორების მოზიდვას და მომავალი ტენდენციების 
პროგნოზებს.

რეკომენდაცია N2

შპს „სტარტაპ საქართველოს“
სსიპ − საქართველოს ინოვაციების და ტექნოლოგიების სააგენტოს

სტარტაპ გარემოს მონიტორინგის, ძირითადი მიმართულებების ანალიზის, ინვესტორების 
მოზიდვისა და რეალისტური სტარტაპ ბიზნესების განვითარების პროგნოზირების მიზნით, 
რეკომენდებულია, შპს „სტარტაპ საქართველომ“ და სსიპ − საქართველოს ინოვაციების 
და ტექნოლოგიების სააგენტომ იმსჯელონ და უფლებამოსილების ფარგლებში, შესაბამის 
უწყებების წინაშე წამოაყენონ წინადადება:
•	 სტარტაპებთან დაკავშირებული ერთიანი მონაცემთა სისტემის შექმნის შესახებ;
•	 სტარტაპის განმარტების დახვეწასა და შესაძლებლობის შემთხვევაში ერთიანი განმარტების 

შემუშავების შესახებ.

შპს „სტარტაპ საქართველო“ 

3.3 პროექტების დაფინანსების პროცესის ნაკლოვანება

სტარტაპ ბიზნესის განვითარება, განსაკუთრებით კომპანიის დაარსების პირველ პერიოდში, 
მოიაზრება მაღალრისკიან მიმართულებად შემდეგი ფაქტორების გათვალისწინებით:

•	 ფინანსური, კონკურენციის, გარემოს, გაკოტრების, რეპუტაციის და ეკონომიკური 
ცვლილებებით განპირობებული რისკი;

•	 ტექნოლოგიების ცვლილების რისკი;
•	 ბაზრის მოთხოვნის ცვლილების რისკი;
•	 რეალისტური ბიზნესგეგმის შექმნის რისკი.

ზემოაღნიშნული გარემოებების გათვალისწინებით, სტარტაპების დაფინანსებაზე 
გადაწყვეტილების მიღების პროცესი საჭიროებს კომპლექსურ მიდგომას რისკების სათანადო 
ანალიზის საფუძველზე.

„სტარტაპ საქართველოს“ პროექტების შერჩევის ფარგლებში, პირველ ეტაპზე ხდება პროექტის 
ინოვაციურობისა და პროექტის პროგრამის ძირითად კრიტერიუმებთან19 შესაბამისობის 
შეფასება. ინოვაციური იდეა გულისხმობს − ეკონომიკური ან სოციალური ღირებულების 
მქონე გამოყენებადი, ახალი ან მნიშვნელოვნად გაუმჯობესებული პროდუქტის, პროცესის 
ან მომსახურების დანერგვას.20 ბიზნესიდეა უნდა იყოს ეკონომიკურად დასაბუთებული 
და საინვესტიციო თვალსაზრისით − მიმზიდველი. განაცხადი, რომელიც ინოვაციურობის 
კრიტერიუმის შეფასებისას ვერ მოიპოვებს 6 ან მეტ ქულას, ვერ გადალახავს პირველ ეტაპს.

მეორე ეტაპზე მიმდინარეობს პირველ ეტაპზე მოწონებული განაცხადების არსებითი განხილვა, 
რაც მოიცავს კონკრეტული განაცხადის სოციალური ასპექტების, რისკების,    ბიზნესმდგრადობის, 
პროექტის საინვესტიციო მიმზიდველობის, გუნდის უნარების და სხვა მაჩვენებლების შეფასებას; 
იმავე ეტაპზე ხდება კომიტეტის წევრების მიერ შემდგომი კრიტერიუმების შეფასება, კერძოდ: 

•	 სოციალური ასპექტი − დასაქმებულ პირთა რაოდენობა, პროექტის განხორციელების 
ადგილი, მისი შესაძლო გავლენა ამ რეგიონში და ა.შ.

•	 წარმომდგენი გუნდის ხარისხი − განმცხადებლების და/ან მისი გუნდის უნარები, ცოდნა, 
გამოცდილება და ა.შ.

•	 კომერციული/ფინანსური მხარე − კომერციული მიმზიდველობა, დაგეგმილი მომგებიანობა, 
შესაძლო რისკების მიმართ მდგრადობა და ა.შ.

განაცხადი, რომელიც გუნდის ხარისხის ან/და კომერციული კრიტერიუმების მიხედვით ვერ 
მოიპოვებს 6 ან მეტ ქულას, ჩაითვლება უარყოფილად და ვერ მიიღებს დაფინანსებას. 

დაფინანსებულ კომპანიებთან ხელშეკრულება ფორმდება, მაქსიმუმ, 10 წლის ვადით, რის 
შემდგომაც მათ მიერ უნდა მოხდეს შპს „სტარტაპ საქართველოს“ წილის გამოსყიდვა. 

3.3.1 პროექტების შერჩევის ნაკლოვანებები

აუდიტის შედეგად გამოვლინდა, რომ საინვესტიციო პროექტების შერჩევისას, პროგრამა 
„სტარტაპ საქართველოს“ საინვესტიციო კომიტეტის წევრების მიერ შეფასების კრიტერიუმები 
არ იყო სათანადოდ დასაბუთებული. მაგალითად, კონკრეტული სტარტაპის შემთხვევაში, 
საინვესტიციო კომიტეტის სხდომის დანართი ითვალისწინებდა შემდეგ ინფორმაციას:

•	 გამარჯვებული სტარტაპისთვის გამოყოფილი თანხის ოდენობას, ინვესტიციის გამოსყიდვის 
თარიღს, წლიურ საპროცენტო განაკვეთს, აპლიკანტის ფულადი თანამონაწილეობის 
ღირებულებასა და წილების განაწილებას;

•	 კომიტეტის წევრების მიერ ქულების მინიჭებას − ინოვაციურობის, სოციალური ასპექტის, 
გუნდის ხარისხისა და კომერციული ასპექტების გათვალისწინებით.

შედეგად, კომიტეტის წევრებისა და მოწვეული დამოუკიდებელი ექსპერტების მიერ შერჩეული 
პროექტების შეფასებისას, კომიტეტის გადაწყვეტილების ოქმებში არ არის სათანადოდ 
არგუმენტირებული და დასაბუთებული, რის საფუძველზე მიენიჭათ გამარჯვებულ პროექტებს 
შესაბამისი ქულები, რაც პროექტების შერჩევის პროცესს გახდიდა უფრო გამჭვირვალეს და ეფექტიანს.

19 განმცხადებლის მოქალაქეობა, მოთხოვნილი დაფინანსების ოდენობა და სხვ.
20 საქართველოს კანონი „ინოვაციების შესახებ“, 2016 წლის 22 ივნისის N5501-IIს.

24   ეფექტიანობის აუდიტის  ანგარიში



3.3.2 პროექტების მართვის ნაკლოვანებები

წარმოებისა და მომსახურების სფეროს პროექტებიწარმოებისა და მომსახურების სფეროს პროექტები

დაფინანსებული პროექტები ერთმანეთისგან სექტორულად განსხვავებულია, ხოლო ზოგიერთი 
მათგანი კლასიკური ბიზნესის გაუმჯობესებულ ვერსიას წარმოადგენს. პროექტების უმეტესი 
ნაწილი დარგობრივად სამეწარმეო საქმიანობას მოიცავს, რაც თავის მხრივ, მოითხოვს 
მანქანა-დანადგარების შესყიდვასა და მათ გამართულ ექსპლუატაციას, თუმცა ასევე არის 
პროექტები, სადაც ხარჯები მოიცავს შრომის ანაზღაურებას, იჯარასა და ინვენტარის შეძენას. 
გამარჯვებულ სტარტაპებთან გაფორმებული ხელშეკრულებების მიხედვით, ზემოხსენებულ 
აქტივებზე მოქმედებს გირავნობის უზრუნველყოფა.

აუდიტის შედეგად ზოგიერთ დაფინანსებულ პროექტში გამოვლინდა აქტივების მართვასთან 
დაკავშირებული 4 პრეცედენტი, როგორებიცაა:

•	 აქტივების დაზიანება, რომლის გამომწვევი მიზეზები გახლდათ სტიქიური მოვლენები; 
•	 აქტივების რეალიზაცია პარტნიორთან შეთანხმების გარეშე; 
•	 აქტივების შეძენა, შემდგომი ექსპლუატაციისთვის აუცილებელი ტექნიკური უზრუნველყოფის 

გარეშე;
•	 აქტივებზე წვდომის შეზღუდვა.

აუდიტის პროცესში, დაფინანსებული სტარტაპ პროექტების განხილვისას, ასევე გამოვლინდა 
უძრავი ქონების მართვასთან დაკავშირებული შემდეგი სახის კონტროლის მექანიზმების 
ნაკლოვანებები: 

•	 პროექტი ითვალისწინებდა სამშენებლო ბლოკის საწარმოს მშენებლობას, რისთვისაც 
საჭირო იყო დანადგარის შესყიდვა და იჯარის ხელშეკრულების დადება.

ვინაიდან პროექტის დაფინანსების შემდგომ ვერ განხორციელდა წარმოებული პროდუქციის 
რეალიზება და ვერ იქნა გადახდილი იჯარის ღირებულება, მეიჯარემ საკუთრებაში 
არსებული ობიექტი დალუქა, სადაც განთავსებული იყო სტარტაპ საქართველოს 
ბენეფიციარის კუთვნილი აქტივები. მიუხედავად ქონებაზე გირავნობის უფლებისა, შპს 
„სტარტაპ საქართველომ“ ვერ შეძლო შეთანხმება მეიჯარესთან, დაებრუნებინა მოძრავი 
ქონება მისი შემდგომი რეალიზაციისა და იჯარის ღირებულების გადახდის მიზნით. 

საკითხის შემდგომი განხილვა გაგრძელდა სასამართლოში. პროცესის გაჭიანურებამ წარმოშვა 
იჯარის ღირებულების დავალიანების ზრდა და, შედეგად, გირავნობის უფლების მქონე აქტივების 
რეალიზაციის თანხამ ვეღარ უზრუნველყო „სტარტაპ საქართველოს“ დაკმაყოფილება, რომელსაც 
სასამართლო პროცესზე მინიჭებული ჰქონდა კრედიტორის სტატუსი; 

•	 პროექტი მიზნად ისახავდა მობილური არქიტექტურის და კონსტრუქციული სენდვიჩ 
პანელების წარმოებას შესაბამისი ნედლეულისა და მანქანა-დანადგარების შესყიდვის 
გზით, რომელზეც შემდგომში გავრცელდებოდა შპს „სტარტაპ საქართველოს“ გირავნობის 
უფლება. პროექტმა შემდგომში განიცადა დეფოლტი, ხოლო აპლიკანტის მიერ 
განხორციელდა შპს „სტარტაპ საქართველოს“ გვერდის ავლით, გირავნობის უფლებით 
დატვირთული აქტივების რეალიზაცია. აღნიშნული ფაქტიდან გამომდინარე, შპს „სტარტაპ 
საქართველომ“ მოახდინა შესაბამისი სამართლებრივი რეაგირება.

აღნიშნული გარემოებები ქმნის პროექტების ეფექტიანად შესრულების რისკებს, რამაც 
საბოლოოდ შესაძლოა ნეგატიური გავლენა იქონიოს მთლიანი პროგრამის სათანადოდ 
განხორციელებაზე, ხოლო შპს „სტარტაპ საქართველომ“ ვერ უზრუნველყოს დაფინანსებული 
თანხების დაბრუნება. 

რისკებისა და განუსაზღვრელობების შემცირების მიზნით, შპს „სტარტაპ საქართველომ“ 
შესაძლოა:

o პროექტის შერჩევის ეტაპზე მოითხოვოს დამატებითი ინფორმაცია ბაზრის კვლევის 
შესახებ, განსაკუთრებით ისეთ პროექტებზე, რომლებიც კლასიკური ბიზნესის 
გაუმჯობესებულ ვერსიას წარმოადგენენ და გარკვეულწილად მეტი გათვლების და 
პროგნოზების შესაძლებლობას ქმნიან;

o წარმოების დარგში მოითხოვოს ინფორმაცია მანქანა-დანადგარების გამართული 
ექსპლუატაციის, შემდგომი ტექნიკური უზრუნველყოფის, უსაფრთხო განთავსების და 
მათზე შეუზღუდავი წვდომის შესახებ;

o  პროექტები, სადაც ხარჯების უმეტესი ნაწილი მოიცავს შრომის ანაზღაურებას, იჯარას 
და ინვენტარის შეძენას, რაზეც შეუძლებელია გირავნობის უფლების უზრუნველყოფა, 
შეიმუშაოს ისეთი დამატებითი მექანიზმები, რაც შპს „სტარტაპ საქართველოს“ 
მიერ ინვესტირებული თანხების დაცვის გარანტიების ეფექტიან უზრუნველყოფას 
განაპირობებს. 

 IT პროექტები IT პროექტები

IT სტარტაპები, პროექტების შინაარსისა და ხასიათის გათვალისწინებით, დეფოლტის 
დადგომის მაღალი ალბათობით გამოირჩევიან, რის გამოც აღნიშნული მიმართულება 
მაღალი რისკის მატარებელ სფეროდ მოიაზრება. „სტარტაპ საქართველოს“ პროგრამის 
ფარგლებშიც, 2016 წლიდან დღემდე, წარუმატებელი კომპანიებიდან ყველაზე დიდი წილი 
მოდის IT ტექნოლოგიებზე. 

გრაფიკი N3. წარუმატებელი პროექტებიგრაფიკი N3. წარუმატებელი პროექტები

თუ შევადარებთ, დარგების მიხედვით, დაფინანსებული პროექტებიდან წარუმატებელი 
პროექტების წილს, მონაცემები განაწილდება შემდეგნაირად:

•	 IT ტექნოლოგიები- 69%;
•	 წარმოება-19%;
•	 IT/მომსახურება-25%;
•	 მომსახურება-33%.

ვინაიდან პროგრამა ორიენტირებულია ინვესტირება მოახდინოს სტარტაპ პროექტებში, სადაც 
არსებობს მაღალი რისკი, რომ შერჩეულმა ბიზნეს იდეებმა ვერ მიაღწიონ დასახულ მიზნებს, 
პროექტის დაფინანსების დროს შპს „სტარტაპ საქართველო“ იყენებს გირავნობის უფლებას 
პროექტის აქტივებზე, პოტენციური ზარალის შედეგების შემცირების მიზნით.

IT ტექნოლოგიებთან დაკავშირებულ რისკებს ზრდის ის ფაქტორიც, რომ აღნიშნული 
პროექტების ბიზნეს გეგმებში ხარჯების დიდი წილი მოდის დეველოპერულ პროცესებზე, რის 
საფუძველზეც იქმნება შემდგომში „სოფტები“-არამატერიალური აქტივები. ვინაიდან აღნიშნული 
დარგის პროექტები მაღალი რისკით ხასიათდება, მათი წარუმატებლობის შემთხვევაში, 
არსებობს დაბალი შანსი აქტივების შემდგომი რეალიზაციის, რითაც უნდა მოხდეს გაწეული 
ზარალის ნაწილობრივ კომპენსირება. აღსანიშნავია ის გარემოებაც, რომ 2017 წლიდან შპს 
„სტარტაპ საქართველოს მიერ IT პროექტები არ დამტკიცებულა სს „საპარტნიორო ფონდის“ 
მონიტორინგისა და შიდა აუდიტის ყოველკვარტალურ და წლიურ ანგარიშებში გაცემული 
რეკომენდაციების საფუძველზე

ვინაიდან “სტარტაპ საქართველოს” პროექტის ფარგლებში ყველაზე დიდი რისკებით 
და ამავდროულად დეფოლტის დადგომის შემთხვევებით ხასიათდება IT პროექტები, 
მნიშვნელოვანია, რომ სტარტაპ პროექტების დასაფინანსებლად განკუთვნილი თანხების 
მაქსიმალურად ეფექტიანად გამოყენების მიზნით და პოტენციური ზარალის მინიმუმამდე 
შესამცირებლად, შპს სტარტაპ საქართველომ იმსჯელოს აღნიშნული მიმართულებების სსიპ 
საქართველოს “ინოვაციების და ტექნოლოგიების სააგენტოსთვის” გადაცემაზე, რომელიც 
აღნიშნულ დარგში ფლობს სპეციალიზებულ ცოდნასა და გამოცდილებას ან რისკების 
მინიმიზაციის მიზნით, მოახდინოს IT პროექტების დაფინანსების პროცესის დახვეწა და 
გაუმჯობესება.

3.3.3 პროექტების დაფინანსების რაოდენობასთან არსებული საკითხები

პროგრამა “სტარტაპ საქართველო“ დაიწყო 2016 წელს და თითოეული პროექტის მაქსიმალური 
დაფინანსების ზღვარი განისაზღვრა 100,000 ლარით. აღნიშნული პერიოდიდან დღემდე, 
100,000 ლარს, სხვადასხვა ეკონომიკური მაჩვენებლების ცვლილების გათვალისწინებით, 
უფრო მცირე მსყიდველობითი ღირებულება გააჩნია და, შესაბამისად, არსებობს რისკები, რომ 
2016 წლის მონაცემებით გათვალისწინებული მიზნების შესრულების ზოგიერთი მაჩვენებლის 
100,000-ლარიანი დაფინანსებით განხორციელება შესაძლოა სათანადოდ ვერ მოხერხდეს. 

მაგალითად, აღსანიშნავია, რომ 2019 წელს სს „საპარტნიორო ფონდს“ და USAID-ZRDA-GEOR-
GIA-ს შორის გაფორმებული მემორანდუმის საფუძველზე შეიქმნა სპეციალური პროგრამა, 
რომელიც ითვალისწინებდა შპს „სტარტაპ საქართველოსა“ და USAID-ZRDA-GEORGIA-ს 
თანადაფინანსებით საოკუპაციო გამყოფი ზოლის მიმდებარედ ეკონომიკური აქტივობის 

ხელშეწყობას და ინოვაციური ბიზნესების განვითარებას. აღნიშნულის შედეგად დაფინანსდა 
5 სტარტაპ პროექტი, ჯამური საინვესტიციო მოცულობით − 2,8 მილიონი ლარი და შეიქმნა 85 
სამუშაო ადგილი.21 შედეგად, გარკვეულ შემთხვევებში შესაძლოა საჭირო გახდეს დამატებითი 
თანხების ინვესტირება, ინოვაციური, მასშტაბური და მეტი სარგებლის მომტანი პროექტების 
უზრუნველსაყოფად.

შედეგად, შპს „სტარტაპ საქართველომ“ რეკომენდებულია იმსჯელოს პროექტების 
სათანადო შერჩევის, ანალიზისა და შემდგომი მონიტორინგის განხორციელების პირობების 
დაკმაყოფილების შემდგომ, კონკრეტული სტარტაპების შემთხვევებში, პროექტების 
შინაარსისა და მოსალოდნელი სარგებლის გათვალისწინებით, დაფინანსების მაქსიმალური 
ოდენობის გაზრდასთან დაკავშირებით. აღნიშნულ მიდგომას ასევე დადებითი ეფექტი ექნება 
სამუშაო ადგილების ზრდასთან მიმართებით, რაც სტარტაპების მიერ ეკონომიკაში შეტანილი 
კონტრიბუციის ერთ-ერთ მნიშვნელოვან ფაქტორს წარმოადგენს. 

დასკვნა

აუდიტის მიმდინარეობისას გამოვლინდა დაფინანსებული სტარტაპების მიერ აქტივების 
მართვასთან დაკავშირებული 4 პრეცედენტი, როგორებიცაა: აქტივების დაზიანება, 
აქტივების რეალიზაცია პარტნიორთა შეთანხმების გარეშე, აქტივების შეძენა, შემდგომი 
ექსპლუატაციისთვის აუცილებელი ტექნიკური უზრუნველყოფის გარეშე და მათზე წვდომის 
შეზღუდვა.

შპს „სტარტაპ საქართველო“ პროექტების დაფინანსებისას იყენებს ერთგვაროვან მიდგომას, 
თუმცა გასათვალისწინებელია, რომ ზოგიერთი პროექტი კლასიკური ბიზნესის გაუმჯობესებული 
ვერსიაა, რაც გარკვეულწილად ქმნის მეტი გათვლების და პროგნოზების შესაძლებლობას, 
პროექტების წარუმატებლად განხორციელების რისკების შესამცირებლად. 

საინფორმაციო ტექნოლოგიების განვითარებასთან დაკავშირებული სტარტაპ პროექტები 
მაღალი რისკის შემცველია, რასაც მოწმობს, პროგრამა „სტარტაპ საქართველოს“ 
დაფინანსების ფარგლებში წარუმატებელი პროექტების რაოდენობა, სადაც ყველაზე მაღალი 
წილი მოდის IT პროექტებზე. აღნიშნულს ემატება ის ფაქტიც, რომ IT პროექტებზე გაწეული 
ხარჯების უმეტესი ნაწილი მოდის დეველოპერულ პროცესებზე, რისი რეალიზაციაც, თანხების 
მობილიზების მიზნით დაფინანსებული სტარტაპის წარუმატებლობის შემთხვევაში, ნაკლებად 
არის მოსალოდნელი. აღსანიშნავია, რომ სს „საპარტნიორო ფონდის“ მონიტორინგისა 
და შიდა აუდიტის ყოველკვარტალურ და წლიურ ანგარიშებში გაცემული რეკომენდაციების 
საფუძველზე, 2017 წლიდან შპს „სტარტაპ საქართველოს მიერ IT პროექტები არ დამტკიცებულა.

პროექტის დაწყებიდან (2016 წელი) დღემდე ცალკეული პროექტის დაფინანსებისთვის 
განკუთვნილი 100,000 ლარის დღევანდელი ღირებულება, სხვადასხვა ეკონომიკური 
ფაქტორების გათვალისწინებით (ფასების ზრდა და ა.შ.) შემცირებულია, რაც ზრდის პროგრამით 
დასახული მიზნების სათანადოდ შესრულების რისკებს.

21 შპს „სტარტაპ საქართველოს“ მიერ ინვესტირებულ 1 ლარზე მოზიდულ იქნა 4.8 ლარი.

რეკომენდაცია N3

შპს „სტარტაპ საქართველოს“
შპს „სტარტაპ საქართველომ“, დასაფინანსებელი პროექტებიდან მოსალოდნელი უარყოფითი 
შედეგების პრევენციის მიზნით, უზრუნველყოს პროექტებთან დაკავშირებული რისკების 
იდენტიფიცირება და შემდგომში მათი შედეგების მომავალი პროექტების დაფინანსებისა 
და მიმდინარეობის პროცესში გათვალისწინება, მათ შორის, სს „საპარტნიორო ფონდის“ 
მონიტორინგისა და შიდა აუდიტის ყოველკვარტალურ და წლიურ ანგარიშებში გაცემული 
რეკომენდაციების საფუძველზე. პროექტების შერჩევის ეტაპზე მათი მახასიათებლების 
გათვალისწინებით, შპს „სტარტაპ საქართველომ“ შესაძლოა იმსჯელოს დიფერენცირებული 
და სპეციფიკური მიდგომების შემუშავებაზე; 

რეკომენდაცია N4

შპს „სტარტაპ საქართველოს“
შპს „სტარტაპ საქართველომ“ დასაფინანსებელი IT პროექტებიდან მაქსიმალური სარგებლის 
მიღების და პოტენციური ზარალის მინიმუმამდე შემცირების მიზნით, იმსჯელოს აღნიშნული 
მიმართულებების სსიპ − საქართველოს ინოვაციების და ტექნოლოგიების სააგენტოსთვის 
გადაცემის შესაძლებლობაზე ან აღნიშნულ პროექტებთან დაკავშირებული რისკების 
შესამცირებლად, დაფინანსების პროცესის დახვეწასა და გაუმჯობესებაზე;

რეკომენდაცია N5

შპს „სტარტაპ საქართველოს“
შპს „სტარტაპ საქართველომ“, პროგრამით გათვალისწინებული მიზნების ეფექტიანად 
განხორციელების მიზნით, იმსჯელოს გარკვეული სტარტაპებისთვის გამოყოფილი 
დაფინანსების მაქსიმალური ოდენობის გაზრდაზე, პროექტის შინაარსისა და მოსალოდნელი 
სარგებლის მიღების გათვალისწინებით. ამავდროულად, შპს „სტარტაპ საქართველომ“ 
დაფინანსების გაზრდის შემთხვევაში უნდა უზრუნველყოს პროექტის რისკების სათანადო 
შეფასება და, წარუმატებლობის შემთხვევაში, დაფინანსებული თანხიდან მაქსიმალური 
ოდენობის უკან დაბრუნება.

3.4 დაფინანსებული პროექტების მონიტორინგის ნაკლოვანება

მართვა და მონიტორინგი მნიშვნელოვანი კომპონენტია პროექტების დაგეგმვის, 
მონაცემთა ანალიზის, პროცესების მართვისა და პროექტების საბოლოო მიზნების მიღწევის 
უზრუნველსაყოფად. სტარტაპ პროექტების მართვის ნაწილში აღნიშნული საკითხი უფრო 
აქტუალურია, ვინაიდან სტარტაპ პროექტების განხორციელება დაკავშირებულია მეტ 
რისკებთან დროის, რესურსებისა და გამოცდილების სიმცირის გათვალისწინებით.

ევროპის სტარტაპების მონიტორინგის ანგარიშის მიხედვით,22 სტარტაპების განვითარების 
ციკლი იყოფა შემდეგ 4 ფაზად:

•	 წინასწარი ეტაპი − კონცეფციის ჩამოყალიბება;
•	 სტარტაპის ეტაპი − გასაყიდად გამიზნული პროდუქტის შექმნა;
•	 სტაბილურობის ეტაპი − სტარტაპ ბიზნესის მიმდინარე საქმიანობა არსებითი ზრდის გარეშე;
•	 ზრდის ეტაპი − გაყიდვების ან მომხმარებლების მნიშვნელოვანი ზრდა.

კვლევაში მონაწილე სტარტაპების უმრავლესობა განვითარების წინასწარ და სტარტაპის 
ეტაპზე არ არის მომგებიანი, თუმცა მათი შეფასებებით, წაუგებლობის დონის მიღწევა 
მოსალოდნელია ორ წელიწადზე ნაკლებ პერიოდში.

იმ კომპანიების წილი, რომლებიც წაუგებლობის დონის მიღწევას ვარაუდობენ ორ წელიწადზე 
მეტ პერიოდში, მათი განვითარების დონე შემდგომ ეტაპებზე გამოირჩევა კლების დინამიკით. 
აღნიშნული შედეგი განპირობებულია იმ გარემოებით, რომ კომპანიები, ბაზრის განვითარების 
სუსტი პერსპექტივით − საწყის ეტაპზე, მოსალოდნელია, რომ ვერ მიაღწევენ შემდგომ 
წარმატებულ ეტაპებს.

დაფინანსებული სტარტაპების მონიტორინგის სისტემა წარმოადგენს იმ კომპონენტს, 
რომელმაც უნდა უზრუნველყოს ზემოთ მითითებული ეტაპების გაანალიზება, შეფასება და 
მიღებული შედეგების საფუძველზე სათანადო აქტივობების განხორციელება, როგორიცაა, 
სტარტაპებისთვის შესაძლებლობის ფარგლებში დროული დახმარების გაწევა ან პროექტის 
წარუმატებლობის შემთხვევაში, ზიანის მინიმუმამდე შემცირება.

შპს „სტარტაპ საქართველოს“ შემუშავებული აქვს გარკვეული სახის კონტროლის მექანიზმი, 
რომელიც ვრცელდება სტარტაპების დაფინანსებიდან, მათ მიერ წილის გამოსყიდვამდე 
პერიოდზე და მოიცავს შემდეგს:

•	 დაფინანსებული თანხის ფარგლებში გაწეული ხარჯების პირველადი დოკუმენტების 
შემოწმება;

•	 დაფინანსებული სტარტაპებისგან, კვარტალურად, ფინანსური ინფორმაციის მიღება;
•	 სტარტაპების ბიზნესსაქმიანობის ვიზუალური დათვალიერება.

ასევე აღსანიშნავია, სს „საპარტნიორო ფონდის“ მონიტორინგისა და შიდა აუდიტის 
ყოველკვარტალური და წლიური ანგარიშები, შპს „სტარტაპ საქართველოს“ მიერ 
დაფინანსებული სტარტაპ პროექტების მონიტორინგის შესახებ, რის ფარგლებშიც 
ხორციელდება თითოეული პროექტის მიმდინარეობის ანალიზი და გაიცემა შესაბამისი 
რეკომენდაციები. 2019-2021 წლების ანგარიშების მიმოხილვის შედეგად გაცემული 
რეკომენდაციები ძირითადად შეეხებოდა პროექტების უკეთესად მართვის უზრუნველსაყოფად 
სათანადო რისკის მექანიზმების შემუშავებასა და სტარტაპ პროექტების განმახორციელებლების 
მიერ მომზადებული ფინანსური ინფორმაციის დახვეწას.

შპს „სტარტაპ საქართველოს“ მიერ, მონიტორინგის კუთხით გაწეული აქტივობების მიუხედავად, 
აუდიტის ფარგლებში გამოვლინდა გარკვეული სახის ნაკლოვანებები, რომლებიც, რისკების 

შემცირებისა და პროექტის ეფექტიანი განხორციელების მიზნით საჭიროებს გაუმჯობესებას, 
საიდანაც აღსანიშნავია შემდეგი: 

•	 შპს „სტარტაპ საქართველოს“ მონიტორინგის პროცესი არ იყო სტრუქტურირებული, 
შესაბამისად, არ იყო გაწერილი, რა კრიტერიუმების საფუძველზე და რა პერიოდულობით 
უნდა განხორციელებულიყო კონკრეტული სტარტაპების ბიზნესსაქმიანობის ვიზუალური 
დათვალიერება. შპს „სტარტაპ საქართველოს“ მიერ წარმოდგენილი იყო მხოლოდ 
2020 წლის სტარტაპ სუბიექტების ვიზუალური დათვალიერების დამადასტურებელი 
დოკუმენტები, თუმცა აუდიტის ანგარიშის დამტკიცებამდე შპს „სტარტაპ საქართველომ“ 
დაიწყო პროექტების ადგილზე მონიტორინგის კრიტერიუმების შემუშავება, რომლის 
ფარგლებშიც გამოსცა ბრძანება და განახორციელა ადგილზე ვიზიტები; 

•	 შპს „სტარტაპ საქართველო“ არ ამზადებს წლიური საქმიანობის შესახებ ანგარიშს, სადაც 
პროექტის ფარგლებში დასაქმებულების შესახებ სრულყოფილი ინფორმაციის ასახვა 
ხელს შეუწყობდა პროგრამის მიზნების შესრულების შეფასებას, თუმცა შპს „სტარტაპ 
საქართველო“ პერიოდულად აწარმოებს ბენეფიციარ კომპანიებში დასაქმებულთა შესახებ 
სტატისტიკას;

•	 შპს „სტარტაპ საქართველოს“ მიერ, მიუხედავად დაფინანსებული სტარტაპებისგან 
კვარტალურად მიღებული ფინანსური მონაცემების შესახებ ინფორმაციისა, არ არის 
საკმარისად განსაზღვრული, რა შემდგომი ქმედება უნდა ახლდეს ფინანსური ინფორმაციის 
ანალიზს. მაგალითად, არის შემთხვევები, როდესაც სტარტაპებს შეჩერებული აქვთ 
საქმიანობა ან ვერ უზრუნველყოფენ მოგებას გარკვეული წლის განმავლობაში, ხოლო 
არსებული მიდგომით, მიუხედავად მათი საქმიანობის მიმდინარეობის სტატუსისა, 
პარტნიორთა შეთანხმებით განსაზღვრული 5-წლიანი ვადა უნარჩუნდებათ;

•	 სტარტაპების მომართვის შემთხვევებში, კომისიის გადაწყვეტილების შესაბამისად, 
სტარტაპებს 2 წლით უხანგრძლივდებოდათ წილის გამოსყიდვის პერიოდი. პროგრამის 
დაწყებიდან დღემდე, სულ მომართვა განახორციელა 10-მა სტარტაპმა, საიდანაც ვადის 
გაგრძელებაზე, საინვესტიციო კომისიამ ბენეფიციარების მიერ წარმოდგენილი ფინანსური 
ანგარიშების განხილვის საფუძველზე, დააკმაყოფილა 2 მომართვა, რაც აუდიტის ჯგუფის 
მიერ პროექტისთვის ვადის გაგრძელებაზე გადაწყვეტილების მიღების საკმარის საფუძვლად 
არ იყო მიჩნეული; ამავე დროს, 2022 წლის ბოლოდან სტარტაპებმა დაიწყეს შემდგომი 
2 წლის საპროგნოზო ფინანსური მაჩვენებლების შესახებ ინფორმაციის წარმოდგენა, 
ხოლო შპს „სტარტაპ საქართველოს“ განმარტებით, საბოლოო გადაწყვეტილების მიღების 
მიზნით, კომისიაზე წარდგენილი იქნება სათანადოდ დასაბუთებული ინფორმაცია სტარტაპ 
კომპანიების მომავალი საქმიანობის განხორციელების შესაძლებლობის შესახებ.

როგორც კარგი პრაქტიკის და ევროპის ქვეყნების სტარტაპების გამოცდილებიდან ჩანს, თუ 
სტარტაპი საქმიანობის საწყის წლებში ვერ შეძლებს განვითარებას, ნაკლებად სავარაუდოა, 
რომ შემდგომ პერიოდებში მიღწეული იყოს მნიშვნელოვანი ცვლილება. აღნიშნულს შესაძლოა 
ადასტურებდეს ის გარემოებაც, რომ პროგრამის დაწყებიდან დღემდე გამოსყიდული 12 
პროექტიდან, 10 გამოსყიდულია ვადაზე ადრე.

თუ გავითვალისწინებთ სტარტაპების მიერ პროექტის ვადის გაგრძელების ან ხელშეკრულებით 
გათვალისწინებული დროის პერიოდში საქონლისა და მომსახურების წარმოება-
რეალიზაციასთან დაკავშირებულ სირთულეებს, მნიშვნელოვანია, პროექტების მართვისა და 
მონიტორინგის პერიოდში მეტი ყურადღება დაეთმოს მსგავსი პროექტების ზედამხედველობას. 

დასკვნა

მართვა და მონიტორინგი უმნიშვნელოვანესი კომპონენტია პროგრამის მიზნების 
სათანადოდ და ეფექტიანად განხორციელების ხელშესაწყობად. შპს „სტარტაპ საქართველო“ 
დაფინანსებული პროექტების მონიტორინგის უზრუნველსაყოფად ატარებს გარკვეული სახის 
ღონისძიებებს, თუმცა აუდიტის პროცესში გამოვლენილი შემდეგი ნაკლოვანებების საპასუხოდ 
საჭიროა დამატებითი ქმედებების განხორციელება:

•	 შპს „სტარტაპ საქართველო“ არ ამზადებს წლიური საქმიანობის შესახებ ერთიან ანგარიშს, 
სადაც ასევე აისახებოდა სრულყოფილი და შეჯამებული ინფორმაცია პროექტების 
ფარგლებში დასაქმებულების შესახებ, თუმცა პერიოდულად აწარმოებს ბენეფიციარ 
კომპანიებში დასაქმებულთა შესახებ სტატისტიკას;

•	 სტარტაპების საქმიანობის ვიზუალური დათვალიერების პროცესი არ იყო სათანადოდ 
შემუშავებული, შედეგად რთული იყო დადგენა, თუ რა კრიტერიუმების საფუძველზე 
ხდებოდა მონიტორინგისთვის სტარტაპების შერჩევა. აღსანიშნავია, რომ აუდიტის 
ანგარიშის დამტკიცებამდე შპს „სტარტაპ საქართველომ“ დაიწყო პროექტების ადგილზე 
მონიტორინგის კრიტერიუმების შემუშავება, რის ფარგლებშიც გამოსცა ბრძანება და 
განახორციელა ადგილზე ვიზიტები; 

•	 შპს „სტარტაპ საქართველოს“ მიერ არ არის შემუშავებული საკმარისი აქტივობები ისეთ 
პროექტებზე, რომელთაც გარკვეული პერიოდის განმავლობაში შეჩერებული აქვთ 
საქმიანობა ან ვერ უზრუნველყოფენ მოგების მიღებას;

•	 პროგრამის მიმდინარეობის პროცესში 2 პროექტს გაუხანგრძლივდა 5-წლიანი ვადა, რაც 
არ იყო სათანადოდო დასაბუთებული, თუმცა 2022 წლის ბოლოდან აღნიშნული საკითხის 
დარეგულირების მიზნით დაწყებულია შესაბამისი პროცედურები.

ზემოაღნიშნულიდან გამომდინარე, არსებობს რისკები, რომ შპს „სტარტაპ საქართველომ“ 
დროულად ვერ გამოავლინოს პროექტის მიმდინარეობასთან დაკავშირებული ნაკლოვანებები 
და, შედეგად, საჭიროების შემთხვევაში ვერ მიიღოს სათანადო ზომები.

რეკომენდაცია N6

შპს „სტარტაპ საქართველოს“
შპს „სტარტაპ საქართველომ“ დაფინანსებული პროექტების ეფექტიანი მონიტორინგისა 
და პროექტებიდან პოტენციური ზარალის დადგომის შემთხვევების შემცირების მიზნით, 
უზრუნველყოს მონიტორინგის სისტემის იმგვარი გაუმჯობესება, რომელიც დროულად 
გამოავლენს რისკიან ან პოტენციური წარუმატებლობის ალბათობის მქონე სტარტაპებს 
და მისცემს მათ სათანადო და ეფექტიანი რეაგირების შესაძლებლობას. შპს „სტარტაპ 
საქართველომ“ რეკომენდებულია მოამზადოს წლიური საქმიანობის ანგარიში, სადაც აისახება 
ინფორმაცია პროექტების ფარგლებში დასაქმებულების შესახებ.

სსიპ − საქართველოს ინოვაციების და ტექნოლოგიების სააგენტო

3.5 პროექტების მართვასთან დაკავშირებული ხარვეზები

საქართველოს მთავრობის დადგენილებით,23 სს „საპარტნიორო ფონდი“ უფლებამოსილია, 
დამწყები საწარმოების სტარტაპების ხელშეწყობის პროგრამისთვის გამოყოფილი 
დაფინანსების ნაწილი გადასცეს სსიპ − საქართველოს ინოვაციების და ტექნოლოგიების 
სააგენტოს, რა შემთხვევაშიც სააგენტოს  მიერ პროექტების დაფინანსება განხორციელდება 
საქართველოს ეკონომიკისა და მდგრადი განვითარების მინისტრის მიერ დადგენილი წესით.24

ზემოაღნიშნული წესის მიხედვით, გამარჯვებულ დამწყებ კომპანიებთან სააგენტო აფორმებს 
საინვესტიციო ხელშეკრულებას. გამოსყიდვას დაქვემდებარებული კომპანიის ღირებულებას 
ადგენს შესაბამისი კვალიფიკაციის მქონე აუდიტორი ან ექსპერტი,25 ხოლო საინვესტიციო 
ხელშეკრულების სხვა პირობები განისაზღვრება სააგენტოსა და დაფინანსებულ კომპანიას 
შორის გაფორმებული ხელშეკრულებებით.

ინოვაციების თანადაფინანსების გრანტების სახელმძღვანელოს ერთ-ერთი თავი, როგორც 
კარგი პრაქტიკის მაგალითი, პროექტების ეფექტიანად განხორციელების ხელშეწყობის 
მიზნით, განსაზღვრავს26 პროექტის იმპლემენტაციისა და მონიტორინგის პროცესს, რომლის 
მიხედვით:

•	 ბენეფიციარმა დაფინანსება უნდა გამოიყენოს პროექტის დამტკიცებული ბიუჯეტის 
თანახმად, თუმცა აქვს უფლება შეიტანოს 15%-მდე ცვლილება პროექტის საერთო 
დამტკიცებული ბიუჯეტიდან, ხოლო თუ ცვლილება აღემატება 15%-ს, ბენეფიციარი 
ვალდებულია დასამტკიცებლად გაგზავნოს წერილობითი მოთხოვნა ფონდების ცვლილების 
განსახორციელებლად;

•	 ბენეფიციარმა ყოველკვარტალურად უნდა გაგზავნოს პროექტის ფინანსური ანგარიში, 
შესაბამისი ანგარიშიდან საბანკო ამონაწერის, ქვითრებისა და ინვოისების ასლების 
ჩათვლით, ასევე − კვარტალური პროგრესის ანგარიშები, რომელიც მოიცავს ინფორმაციას 
პროექტის პროგრესის შესახებ, ტექნიკური, საოპერაციო და სხვა ეტაპების, ასევე 
წარმოშობილი პრობლემების, მათი მოგვარების საშუალებებისა და წინსვლისთვის საჭირო 
ცვლილებების მიხედვით;

•	 ბენეფიციარებთან ადგილზე მონიტორინგის მიზნით ვიზიტი უნდა განხორციელდეს 
წელიწადში ორჯერ ან საჭიროებიდან გამომდინარე, უფრო ხშირად.

23 საქართველოს მთავრობის 2016 წლის 11 მაისის N206 დადგენილება „დამწყები საწარმოების (სტარტაპების) 
ხელშეწყობის პროგრამის დამტკიცების შესახებ“. 
24 საქართველოს ეკონომიკისა და მდგრადი განვითარების მინისტრის 2016 წლის 29 ივნისის N1-1/355 ბრძანება 
„დამწყები საწარმოების (სტარტაპების) ხელშეწყობის პროგრამის ფარგლებში სსიპ - საქართველოს ინოვაციების 
და ტექნოლოგიების სააგენტოს მიერ პროექტების დაფინანსების წესის დამტკიცების შესახებ“.
25 კომპანიის შეფასება უნდა იყოს წარმოდგენილი „საწარმოებისათვის აუდიტირებული ფინანსური ანგარიშგების 
განმახორციელებელ ან/და საექსპერტო და აუდიტორული დასკვნების გამცემ პირთა და სახელმწიფო საწარმოთა 
ნუსხის დამტკიცების შესახებ“ საქართველოს მთავრობის 2012 წლის 4 სექტემბრის N 360 დადგენილებით 
დამტკიცებული აუდიტირებული ფინანსური ანგარიშგების განმახორციელებელ ან/და საექსპერტო და აუდიტორული 
დასკვნების გამცემ პირთა ნუსხიდან, ერთ-ერთის მიერ.
26 „საქართველოს ეროვნული ინოვაციური ეკოსისტემის პროექტი“ - საქართველოს ინოვაციების და ტექნოლოგიების 
სააგენტო, 2019 წელი.

სააგენტოს განმარტებით, როგორც 5%-იანი წილის მფლობელი პარტნიორის უფლებების პაკეტი 
გათვალისწინებულია „მეწარმეთა შესახებ“ კანონით (მაგ. საერთო კრებაში მონაწილეობის 
უფლება, ხმის უფლება, მოგების განაწილებაში მონაწილეობა და კონტროლის განხორციელება 
მხოლოდ ამავე კანონითა და პარტნიორთა შეთანხმებების ფარგლებში). პარტნიორი არ 
მონაწილეობს და არ ერევა კომპანიის საქმიანობასა და ხელმძღვანელობაში, რომელსაც 
წარმართავს ხელმძღვანელი ორგანო (მით უფრო, 5%-იანი წილის მფლობელი პარტნიორი, 
რომელსაც წილობრივი მდგომარეობის გათვალისწინებით პროცესებზე ზეგავლენის ბერკეტი 
არ გააჩნია).

შპს „სტარტაპ საქართველოს“ პროგრამის ფარგლებში, სააგენტოსა და საპარტნიორო ფონდის 
მიერ 2016 წელს განხორციელდა 20 გამარჯვებული ინოვაციური და მაღალტექნოლოგიური 
დამწყები კომპანიის საინვესტიციო თანხით დაფინანსება27 (იხ. დანართი N1). 

აუდიტის შედეგად შესწავლილი იყო პროექტების დაფინანსებისა და მისი შემდგომი 
მიმდინარეობის პროცესი, სადაც გამოიკვეთა გარკვეული სახის ნაკლოვანებები:

ბიუჯეტის ცვლილებები

სააგენტოს და სტარტაპ კომპანიებს შორის გაფორმებულ ხელშეკრულებასთან ერთად 
წარმოდგენილი იყო პროექტის ბიუჯეტი, თუმცა პროექტის მიმდინარეობის ეტაპზე არსებული 
ბიუჯეტი განიცდიდა ცვლილებას, რომლის შესახებ სტარტაპ კომპანიები მხოლოდ ინფორმაციის 
სახით აცნობებდნენ სააგენტოს, მაგალითად:

•	 პროექტის საწყის ეტაპზე განსაზღვრული იყო ბიუჯეტი, რომელიც სხვა ხარჯებთან ერთად 
ითვალისწინებდა სხვადასხვა აპლიკაციებისა და კატალოგის შემუშავების ხარჯებს, ხოლო 
შემდგომი ცვლილებით აპლიკაციის ხარჯები გაუქმდა და დაემატა მივლინების, განცხადების 
განთავსებისა და სხვა ხარჯები;

•	 პროექტის საწყის ეტაპზე განსაზღვრული იყო ბიუჯეტი, რომელიც სხვა ხარჯებთან ერთად 
ითვალისწინებდა აპლიკაციების შემუშავების, მარკეტინგის და ტექნიკის ხარჯებს, ხოლო 
შემდგომი ცვლილებით კონკრეტული არსებითი მუხლები სხვა ხარჯებით ჩანაცვლდა.

მიუხედავად იმისა, რომ გამარჯვებულ დამწყებ სტარტაპ კომპანიებთან სააგენტოს 
ვალდებულება პირდაპირ არ ითვალისწინებდა ცვლილებების შესახებ სააგენტოსგან 
ოფიციალური თანხმობის მიღებას, აღნიშნული ვერ ჩაითვლება კარგი პრაქტიკის მაგალითად, 
ვინაიდან ზრდის არამიზნობრივი ხარჯების გაწევის შესაძლებლობას და წარმოშობს 
პროექტების არაეფექტიანად განხორციელების რისკებს.

27 სააგენტო შემდგომ წლებში გასცემდა ინოვაციების თანადაფინანსების გრანტებს, „სსიპ - საქართველოს 
ინოვაციების და ტექნოლოგიების სააგენტოს მიერ გრანტის გაცემის წესის“ შესაბამისად, რომლის საფუძველია 
საქართველოსა და რეკონსტრუქციისა და განვითარების საერთაშორისო ბანკს (IBRD) შორის სასესხო 
ხელშეკრულება - „ეროვნული ინოვაციური ეკოსისტემის პროექტი.“ აღნიშნული პროექტის დასრულების შემდგომ, 
სააგენტო აგრძელებს აღნიშნული მიმართულებით საქმიანობას, სახელმწიფო ბიუჯეტის თანადაფინანსების 
ფარგლებში.

ხელშეკრულებების მონიტორინგის ნაკლოვანებები

სააგენტოს მიერ, დაფინანსებული სტარტაპების მონიტორინგის ფარგლებში, 2017-2019 
წლებში მოთხოვნილი იყო ფინანსური ინფორმაცია, საბანკო ამონაწერები, არსებობის 
შემთხვევაში − განახლებული ბიუჯეტები და კომპანიის  ბიზნესსაქმიანობის აღწერა, მათ შორის, 
დაფინანსებული პროექტების განხორციელების მდგომარეობა. 

აღსანიშნავია, რომ სააგენტოს მხრიდან დაფინანსებული პროექტების მონიტორინგი არ 
ატარებდა სისტემატურ ხასიათს, ხოლო მონიტორინგის ფარგლებში არ ხდებოდა სტარტაპ 
კომპანიებისგან პირველადი ხარჯის დამადასტურებელი დოკუმენტების მოთხოვნა და მათი 
ადგილზე პერიოდული მონიტორინგი. მიღებული განმარტებით, სააგენტოს არ გააჩნდა 
სტარტაპ კომპანიების მონიტორინგის პირდაპირი ვალდებულება, რაც კონტროლის 
მექანიზმების ნაკლოვანებებზე მიუთითებს. 

სააგენტოს აღნიშნული პროცესების სათანადოდ მართვა შესაძლებლობას მისცემდა, 
მონიტორინგი გაეწია და შეეფასებინა როგორც პროექტის მიმდინარეობა, ასევე მისი 
მიზნობრივი განხორციელება, ხოლო საჭიროების შემთხვევაში შეეძლო გამოეყენებინა 
პარტნიორისაგან წილის გამოსყიდვის მოთხოვნის უფლება, ვადის დაუცველად. შესაბამისად, 
უმეტეს შემთხვევებში სააგენტო არ არის ინფორმირებული პროექტების მდგომარეობის 
შესახებ. 

2016 წლის შემდგომ სულ გამოსყიდულია 2 პროექტი, ხოლო დანარჩენი პროექტები 
მიმდინარეა. აუდიტის პერიოდში შერჩევით ჩატარდა ინტერვიუ 4 დაფინანსებული სტარტაპის 
წარმომადგენელთან, ხოლო 3-თან ვერ მოხერხდა კომუნიკაცია. მათი განცხადებით, ოთხივე 
პროექტი შეჩერებულია, რომლის მიზეზია ზოგიერთ შემთხვევაში დამატებითი ფინანსების 
მოძიებასთან დაკავშირებული სირთულეები, ხოლო სხვა შემთხვევებში − პროექტის შინაარსის 
არსებულ რეალობასთან შეუსაბამობა.

ასევე, აღსანიშნავია საპარტნიორო ფონდის ბიუჯეტიდან დაფინანსებული სტარტაპების 
მონიტორინგის პროცესი, სადაც შპს „სტარტაპ საქართველოს“ და სააგენტოს კორესპონდენციების 
მიხედვით, 2019 წელს 7 სტარტაპის მიერ მოწოდებული ინფორმაციის ანალიზით გამოიკვეთა, 
რომ სახელმწიფოს მიერ ინვესტირებული თანხები 74%-ით იყო გაუფასურებული, რის 
საფუძველზეც შპს „სტარტაპ საქართველომ“ მიზანშეწონილად ჩათვალა სააგენტოსთვის, 
წილის მმართველის პოზიციიდან გამომდინარე შეეთავაზებინა − დროულად ჩამოეყალიბებინა 
პროექტების ეფექტიანი მართვის სისტემა, გამოეკვლია პრობლემის წარმოშობის მიზეზები და 
მიეღო სათანადო ზომები. აღნიშნული ამ დრომდე არ განხორციელებულა.

ზემოაღნიშნულიდან გამომდინარე, არსებობს რისკები, რომ ვერ იქნეს უზრუნველყოფილი 
დაფინანსებული პროექტების ფარგლებში გაწეული არამიზნობრივი ხარჯების დროული 
გამოვლენა და ამავდროულად პროექტის საბოლოო მიზნების მიღწევა. 

დასკვნა

საქართველოს „ინოვაციების და ტექნოლოგიების სააგენტოს“ მიერ, პროგრამა „სტარტაპ 
საქართველოს“ ფარგლებში, ინოვაციური და მაღალტექნოლოგიური დამწყები კომპანიების 
განვითარების ხელშესაწყობის მიზნით გამოვლენილი გამარჯვებული 20 პროექტიდან, 
მიმდინარე პერიოდში გამოსყიდულია 2 პროექტი. აუდიტის შედეგად გამოვლინდა, რომ:

•	 პროექტის მიმდინარეობის პროცესში სტარტაპ კომპანიები სააგენტოსთან შეუთანხმებლად 
ახორციელებდნენ ბიუჯეტის ცვლილებას, რაც ვერ ჩაითვლება კარგი პრაქტიკის მაგალითად, 
ვინაიდან აღნიშნული ზრდის არამიზნობრივი ხარჯების გაწევის შესაძლებლობას და 
წარმოშობს პროექტების არაეფექტიანად განხორციელების რისკებს;

•	 სააგენტოს მხრიდან დაფინანსებული პროექტების მონიტორინგი არ ატარებდა სისტემატურ 
ხასიათს, ხოლო მონიტორინგის ფარგლებში არ ხდებოდა სტარტაპებისგან პირველადი 
ხარჯის დამადასტურებელი დოკუმენტების მოთხოვნა და მათი ადგილზე პერიოდული 
მონიტორინგი, რაც კონტროლის მექანიზმების ნაკლოვანებებზე მიუთითებს. 

შედეგად, სააგენტო არ არის სათანადოდ ინფორმირებული პროექტის მიმდინარეობასთან 
დაკავშირებით, რაც არ აძლევს მას საშუალებას დროულად გამოავლინოს პროექტის 
შესრულებასთან დაკავშირებული ის რისკები, რამაც შესაძლოა ხელი შეუშალოს პროექტით 
განსაზღვრული მიზნების მიღწევას.

მიუხედავად იმისა, რომ ინოვაციური და მაღალტექნოლოგიური დამწყები კომპანიების 
დაფინანსება, მათი ბუნებიდან გამომდინარე, მაღალი რისკის მატარებელია, მნიშვნელოვანია 
სააგენტოს შემუშავებული ჰქონდეს დაფინანსებული პროექტების შემდგომი განხორციელების 
მონიტორინგის ისეთი სისტემა, რომელიც მინიმუმამდე შეამცირებს მათი მიზნების მიღწევასთან 
დაკავშირებულ რისკებს.

რეკომენდაცია N7

სსიპ − საქართველოს ინოვაციების და ტექნოლოგიების სააგენტოს

ინოვაციურ და მაღალტექნოლოგიურ სფეროში სტარტაპ პროექტების მიზნების ეფექტიანად 
შესასრულებლად და გაცემული თანხებით მაქსიმალური შედეგის მისაღებად, სააგენტომ 
მიზანშეწონილია:

•	 საინვესტიციო ხელშეკრულებით განსაზღვრული ვადის დასრულებამდე, პროექტების 
მიმდინარეობის სტატუსის დასადგენად განახორციელოს სტარტაპების მონიტორინგი;

•	  უზრუნველყოს მონიტორინგის პერიოდული ჩატარება, ხოლო გამოვლენილი 
ნაკლოვანებების შემთხვევებში − სათანადო რეაგირება;

•	 გამოვლენილი შედეგები გაითვალისწინოს შემდგომი პროექტების დაფინანსებისას.

ბიბლიოგრაფია
•	 ქვეყნის ძირითადი მონაცემების და მიმართულებების დოკუმენტი 2022-2025 წლებისათვის;
•	 „საქართველოს ეროვნული ინოვაციური ეკოსისტემების“ პროექტი, საქართველოს 

ინოვაციების და ტექნოლოგიების სააგენტო, 2019 წელი;
•	 Startup Estonia White Paper 2021-2027;
•	 European Startup Network;
•	 European Startup Monitor 2019/2020;
•	 Startup Sweden, General Information.

აუდიტორები                                                                                                  აუდიტორები                                                                                                  ხელმოწერახელმოწერა

ნანა ვაჩაძე        ნანა ვაჩაძე        
მთავარი აუდიტორი

მანანა ღვინაძე        მანანა ღვინაძე        
უფროსი აუდიტორი

ირაკლი ქანთარია        ირაკლი ქანთარია        
აუდიტორი

გიორგი მშვილდაძე        გიორგი მშვილდაძე        
აუდიტორი

დანართი.

სსიპ − საქართველოს ინოვაციების და ტექნოლოგიების სააგენტოს მიერ 

გაცემული გრანტები საქმიანობის სფეროების მიხედვით

პროექტების დასახელება პროექტის 
რაოდენობა

თანხა 
პროექტზე წელი

საინფორმაციო ტექნოლოგიები მომსახურების სფეროში 1 100 000 2016
საინფორმაციო ტექნოლოგიები სამედიცინო მომსახურების სფეროში 2 100 000 2016
საინფორმაციო ტექნოლოგიები განათლების სფეროში 1 100 000 2016
საინფორმაციო ტექნოლოგიები ვაჭრობის სფეროში 1 100 000 2016
საინფორმაციო ტექნოლოგიები ფინანსების სფეროში 1 100 000 2016
საინფორმაციო ტექნოლოგიები ვაჭრობის და მომსახურების სფეროში 1 100 000 2016
საინფორმაციო ტექნოლოგიები ლოჯისტიკის სფეროში 1 100 000 2016
საინფორმაციო ტექნოლოგიები ტურიზმის სფეროში 2 100 000 2016
საინფორმაციო ტექნოლოგიები ფინანსების სფეროში 1 100 000 2016
ინოვაციური პროდუქტის წარმოება 3 100 000 2016
საინფორმაციო ტექნოლოგიები აგრარულ სფეროში 1 100 000 2016
საინფორმაციო ტექნოლოგიები მომსახურების და რეკლამის სფეროში 1 100 000 2016
ინოვაციური მაღალტექნოლოგიური პროდუქტის წარმოება 1 100 000 2016
საინფორმაციო ტექნოლოგიები ჯანდაცვის სფეროში 2 100 000 2016
მაღალტექნოლოგიური თამაშების შექმნა და წარმოება 1 100 000 2016

